
НАСТАН НА НЕДЕЛАТА

По терористичкиот напад во 
Гошинце сосема очекувано 
следуваше нов, синхронизи-

ран напад на државните институ-
ции преку опозициските медиуми и 
„експерти“, кои со разноразни „вис-
тини“ се обидоа да ја посочат власта 
како организатор на инцидентот. 
Впрочем, нема никакво сомневање 
дека Гошинце треба да биде новото 
Танушевци преку кое ќе се изврши 
„контролирана дестабилизација“, а 
потоа водејќи се по сценариото од 
2001 година, да очекуваме крвав 
расплет на кризата. 

Но, покрај политичката злоупо-
треба на терористичкиот чин од 
страна на опозицијата и нејзините 
медиуми, дека ќе се избегне 2001 
година надеж даваат две работи, 
кои се општоприфатени од целата 
јавност. 

Прво, дека нападот во Гошинце е 
режиран и поврзан со актуелната 
политичка криза во државата со 
намера да предизвика меѓуетнички 
судири.

Второ, дека нема никакви реални 
причини за предизвикување нов 
конфликт меѓу Македонците и Ал-
банците.  

Зошто се овие два факта  
исклучително важни?

Ако е општоприфатен заклучокот 
дека нема причини за ново крво-
пролевање и дека станува збор за 
нечие сценарио, следното логично 
прашање на кое треба да побараме 
одговор е „кој е нарачателот“. Потоа 
е лесно да се утврди неговата цел. 

Но, за да се стигне до режисерот 
прво треба да се фатат актерите 
од Гошинце.

Додека јавноста чека информации 
од истрагата и реакција од надлеж-
ните институции, опозициските 
медиуми не чекаа ниту миг за да ја 
посочат власта како организатор на 
инцидентот. Пресудата беше донесен 
експресно, без докази, без логични 
аргументи и без да се помисли дека 
таквите тези може да значат доле-
вање масло на огнот. Тоа што падна 
в очи при организираниот медиум-
ски напад се „флексибилните тези“ 
на самонаречените професионал-
ни новинари и стручњаци, чиишто 
тези се побиваа една со друга. Така, 
додека едни повикувајќи се на ин-
формации од поранешни членови 
на УЧК, тврдат дека Ахмети не стои 
зад униформираната група, туку 
Груевски (!), други повикувајќи се 
на разузнавачки информации се фа-
леа дека однапред знаеле за бројот 
и за местото каде што престојува-
ла „група воени ветерани на УЧК“. 
Трети, во обид да заштитат нечии 
туѓи интереси, излегоа со теза дека 
„сценариото на власта е аматерско 
затоа што не е можно да се утврди 
толку брзо потеклото на напаѓачите“.

Во обидот да ги продадат смешните 
тези, Соросовите платеници не се 
воздржуваа во навредите на сите 
што не мислат како нив, па така ги 
нарекоа „глупави“ сите што не мо-
желе да видат дека власта стои зад 
инцидентот. Забавата им ја расипа 
кој друг, ако не нивниот месија, кој 
следниот ден излезе со став дека, 
сепак, едно од можните сценарија е 
зад нападот на караулата да стојат 

бандитски радикални групи, кои 
немаат врска со власта. Сите овие 
небулозни тврдења за нив се нева-
жни, сѐ додека по нивните медиуми 
се вртат клучните зборови „власт“, 
„режирано сценарио“, „криза“. 

Другата логика, на која предупре-
дуваа повеќе аналитичари уште од 
почетокот на фингираната криза 
е дека свесно се повторува сцена-
риото од 2001 година со намера 
да се испровоцира воен конфликт, 
кој ќе доведе до формирање пре-
одна влада, а потоа и до нова ма-
рионетска власт што ќе биде под 
контрола на креаторите на сцена-
риото. За исполнувањето на целите 
на надворешните центри на моќ 
неопходна е политичка поддршка 
однатре, која во моментот ја доби-
ваат преку СДСМ и нејзиниот лидер 
Зоран Заев. Токму затоа инциден-
тите зад кои стојат платеници беа 
очекувани исто како и нападите од 
опозицијата. 

Прашањето што се поставува сега 
е дали државата ќе има капацитет 
овој пат навреме да го спречи кр-
вавиот расплет. Обврска на инсти-
туциите е целосно да ги отстранат 
сите закани за безбедноста и за ста-
билноста на државата, а  доколку 
не успеат во тоа, одговорноста за 
повторувањето на 2001 година ќе 
биде и нивна.

ВОВЕД

Се бара режисерот  
од Гошинце

Случајот на 
венецот донесен 

од курир на 
домашна адреса 

е морбидна 
ситуација која 

во иднина мора 
да биде ели-

минирана како 
можност не само 

за новинари, 
туку за сите што 
ги искажуваат 
своите ставови 

во јавноста, но и 
за кој било друг 

граѓанин

Ненад Мирчевски | главен и одговорен уредник

ВЕНЕЦ ЗА 
ПОГРЕБ НА 
НОВИНАРСТВОТО 

Македонската полиција 
мора да стори сѐ што е 
во нејзина моќ за да се 

пронајде човекот што во изра­
зувањето лично, политичко или 
медиумско незадоволство од 
работата на новинарот Борјан 
Јовановски ги вмешал и негова-
та сопруга и децата. Полицијата 
мора да го реши овој случај брзо 
и ефикасно од повеќе причини. 
На тоа се надеваат и тие што 
тврдат дека носење посмртен 
венец е вистинска закана за 
слободата на новинарството и 
тие што мислат дека венецот е 
шега од неговите пријатели, а 
право на расчистување имаат и 

тие што се убедени дека венецот 
е употребен за да се крене врева 
и да се дефокусира јавноста, која 
само еден ден претходно беше 
информирана преку социјални-
те мрежи дека Борјан Јовановски 
на своето конто примил 68.000 
евра, што се огромни пари за кој 
било новинар. 

Случајот на венецот донесен од 
курир на домашна адреса е мор-
бидна ситуација која во иднина 
мора да биде елиминирана како 
можност не само за новинари, 
туку за сите што ги искажуваат 
своите ставови во јавноста, но и 
за кој било друг граѓанин. Такви 

ситуации претходно во јавноста 
имаше најмалку десетина, но 
само овој по итна постапка стана 
дел од агендата на институции-
те и на организациите за зашти-
та на новинарите во Брисел, и 
тоа е добро. Лошо е што кога се 
работи за закани кон новинари 
што не се дел од опозицискиот 
блок, тогаш ниту Брисел презе-
ма нешто ниту ЗНМ се занимава 
со тоа. Лош, особено за Јованов-
ски, е и фактот што само еден 
ден по морбидниот инцидент 
во неговото семејство тој беше 
злоупотребен од политичка пар-
тија која и самата претходно ги 
подели новинарите на профе-
сионални и на провладини. Кога 
се во прашање овие последниве, 
тогаш навредите, заканите, ла-
гите и шпекулациите се во ред 
затоа што жртвите не се на „вис-
тинската страна“, во таборот на 
Заев. Двојните стандарди не се 
нова работа во македонската 
политика и новинарство, тие 
ќе бидат присутни и натаму, но 
тие веќе не се тајна, секој што е 
и малку писмен може да отво-
ри неколку различни медиуми 
на интернет и да разбере што е 
вистината. Поради сето тоа, ин-
цидентот, кој веднаш го осудија 
и ВМРО-ДПМНЕ, која е постојано 
критикувана од Јовановски, и 
новинарското здружение МАН, 
каде што не членува Јованов-
ски, мора да биде расчистен. 
Фотороботот на доставувачот 
на венецот мора да биде подгот-
вен со помош на примателот и 
МВР веднаш да го пронајде. Во 
спротивно, посмртните венци 
за новинари ќе зачестуваат, а 
бројот на вознемирени семејст-
ва ќе расте. █



Сценариото  
што го турка 

опозицијата не 
само што е  

смешно, туку е 
и несериозно 
затоа што по-
следиците од 

неодговорниот 
пристап ќе ги 
почувствуваат 

сите, дури и ако 
повторно избе-
гаат од воените 

дејствија во 
Ханиоти

Пишува | Горан Момироски  

Историјата се повторува? 
Косово врие, СДСМ во опо-
зиција, ВМРО-ДПМНЕ на 

власт, Русија и САД пред ново 
редефинирање на глобалните 
интереси, афера „Прислушу-
вање“, државата влегува во пе-
риод кога се очекува зголемен 
економски пораст, а најавените 
инвестиции треба дополнител-
но да ја намалат невработеноста. 
Ако слободно може да се тврди 
дека ниту една македонска по-
литичка структура не стои зад 
акцијата на косовските коман-
данти кај Гошинце, тогаш лесно 
може да се утврди кому (не) му 
одговара оваа состојба. 

На ВМРО-ДПМНЕ во никој слу-
чај не му се добредојдени какви 

ПАРАЛЕЛИ И ДИЈАГОНАЛИ 2001 – 2015 ГОДИНА

Repetitio mater studiorum est
било инциденти кои дополни-
телно ќе го разнебитат безбед-
носниот систем, кој делумно 
е потресен од прислушување-
то. Фактот што вооружени и 
униформирани лица се шетаат 
слободно на македонска тери-
торија е поголема бомба од сите 
заедно што досега ги објави 
Зоран Заев и во исто време по-
голема причина македонските 
граѓани да ја повлечат поддрш-
ката на актуелната влада затоа 
што по признавањето на Косо-
во и демаркацијата на грани-
цата, секој нормален граѓанин 
би очекувал на кое било парче 
земја да се чувствува безбедно. 
ВМРО-ДПМНЕ не може да биде 
нарачател на косовските кри-
минални банди затоа што со 
тоа директно ја урива својата 
инвестициска агенда. 

Додека заменик-министерот за 
економија, Христијан Делев, во 
Берлин убедуваше (и убеди две 
од нив) големи германски ком-
пании да дојдат во специјална 
посета на Македонија и да ви-
дат каде можат да инвестираат, 
Владата „нарачувала членови 
на УЧК да тепаат полициски 
граничари“. Сценариото што го 
турка опозицијата не само што 
е смешно, туку е и несериоз-
но затоа што последиците од 
неодговорниот пристап ќе ги 
почувствуваат сите, дури и ако 
повторно избегаат од воени-
те дејствија во Ханиоти. Нема 
никаква логика во исто време 
кога целата ваша политика се 
базира на странски инвестиции 
и нови вработувања, да ја сече-
те гранката на која седите и да 
ги туркате од себе потенцијал-

КОЛУМНА

Kраткорочно  
(и краткоумно) 

гледано нападот 
на „командант 
Фљамуртари и 
40 разбојници“ 

е одлично 
сценарио за 

СДСМ, кој сега 
може да ликува 
дека службата 

за државна 
безбедност не 
функционира, 
дека Груевски 
води погрешна 

политика со 
Албанците, 

дека полицијата 
не си ја врши 

својата работа и 
слично

Последниот инцидент кај караулата на македонската гранична 
полиција кај Гошинце е сериозен настан кој во себе содржи 
најмалку десетина аспекти што мора да се имаат предвид кога 
се даваат оценки за него. Тие што тврдат дека се работи за 
нарачан инцидент од македонските власти за да се покријат 
т.н. бомби на Заев, немаат никаква одговорност доколку 
состојбата ескалира, за што искрено навиваат. Конфликтот во 
2001 година покажа кому најмногу му одговара потенцијално 
експлозивната состојба, а кому му е најголем товар

ните инвеститори, кои според 
српските медиуми бегаат од 
Србија и одат во Македонија. 

Од истите причини, кратко-
рочно (и краткоумно) гледано 
нападот на „командант Фљамур-
тари и 40 разбојници“ е одлич-
но сценарио за СДСМ, кој сега 
може да ликува дека службата 
за државна безбедност не функ-
ционира, дека Груевски води по-
грешна политика со Албанците, 
дека полицијата не си ја врши 
својата работа и слично. Тешко 
е да се тврди дека СДСМ може да 
стои зад такви инциденти затоа 
што дури и на „Павел Шатев“ се 
свесни дека тајните никогаш не 
остануваат тајни и дека еден ден 
кога ќе се дознае за тоа, после-
диците за нив ќе бидат страшни, 
но факт е дека СДСМ максимал-

но се обидува да ги искористи 
последиците од заземањето на 
полициската караула кај Гошин-
це. Логично е Заев, кога веќе е 
тргнат да ја урива власта по се-
која цена, да ги искористи сите 
можности за тоа, вклучително и 
нападот на косовските крими-
налци. Но, Заев е свесен и дека во 
состојба кога земјата е под зака-
на од радикални структури, тој 
нема да може да ја турка својата 
политичко-воајерска агенда и 
затоа се труди да прикаже дека 
се работи за сценарио на влас-
та и ја минимизира опасноста 
од поголема дестабилизација. 
Во секој случај, колку и да е тоа 
мизерно, не може да се отфрли 
целосно дека некои залудени до-
машни политичари повторно ги 
користат своите разузнавачки 
капацитети и се надеваат на пов-
торување на филмот од 2011 го-
дина кога по политичката криза 
со „Големото уво“ влеговме во 
конфликт, а потоа падна владата 
на ВМРО-ДПМНЕ. 

Радикали наместо 
радикали
Историјата се повторува и кај ал-
банскиот фактор во Македонија. 
Од формирањето на првата пар-
тија на македонските албанци 

ПДП во 1991 година постојано 
најсилната партија ја заменува 
некоја друга со многу поради-
кална агенда. Па, така ПДП беше 
заменета со ДПА на Тачи и на 
покојниот Џафери, кои беа ра-
дикали додека влегоа во власта. 
Нив ги замени ДУИ, кои од ради-
кални милитанти се претворија 
во умерени социјалдемократи 
кои го сменија Уставот во кој 
Албанците станаа дел од албан-
скиот народ и сега на ред е нова 
политичка група која, веројатно, 
нема да се откаже од својата бор-
ба додека Македонија не стане 
федерација со дводомен парла-
мент, а албанскиот јазик офи-
цијален на целата територија на 
земјата. Таков е континуитетот 
во албанскиот блок, но дали 
со тоа се согласува реалноста. 
ДУИ, сепак, е многу посериозна 
партија од ДПА кога таа беше на 
власт од 1998 до 2002 година и 
од 2006 до 2008 година. И без ли-
дерот на таканареченото воено 
крило, поранешниот тетовски 
градоначалник Хазби Лика, ДУИ 
е сериозна партија која, преку 
институциите но и сама, може да 
им се спротивстави на косовски-
те криминалци. Она од што сега 
се плаши ДУИ е поддршката што 
Албанците би ја дале на новата 
структура која стои зад напаѓа-
чите кај Гошинце доколку МВР 
успее да ги неутрализира. Најго-
лемиот проблем на ДУИ во мо-
ментов е што, и покрај учеството 
во власта и десетиците илјади 
свои членови што земаат плата 
од државни јасли (дел од нив не 
одат на работа воопшто), тие не 
може да им даде надеж на своите 
поддржувачи кога е во прашање 
и националниот и економскиот 

КОЛУМНА
живот. Речиси сите точки од Ох-
ридскиот договор се исцрпени, 
а во економијата ДУИ е целосно 
пасивизирана од ВМРО-ДПМНЕ, 
која го има главниот збор. Прак-
тично, во ситуација кога Ахме-
ти мора да чека од Груевски да 
донесе странски инвестиции во 
доминантните албански насе-
лени места, ДУИ го губи тлото 
под нозете. Веќе и за Албанците 
не е тајна дека пописот пропад-
на затоа што речиси половина 
од Албанците во Македонија 
се привремено или постојано 
надвор од земјата и работат во 
САД или во ЕУ. 

Покрај незадоволството меѓу 
младите Албанци, кои, во от-
суство на работни места, се 
најголеми муштерии во чајџил-
ниците и во обложувалници-
те, ДУИ се соочува со масовен 
егзодус на своите членови во 
странство. Меѓу нив има општи 
работници, кои по германски-
те градилишта земаат за еден 
месец колку за цела година во 
Македонија, но и образовани 
инженери, лекари и друг кадар 
кој не е задоволен со малите 
плати во Македонија. Во сос-
тојба кога децата во албанските 
села се воспитувани во духот 
на „победата од 2001 година“ и 
сонот за станување „командант 
во битка со словенските окупа-
тори“ за која било радикална 
структура, лесно е да регрутира 
нови членови во своите редо-
ви. И доколку македонските 
безбедносни сили ги повторат 
грешките од 2001 година, лес-
но може да се случи на прего-
варачката маса наскоро место 
Ахмети, да седне некој друг ко-
мандант. Во случајот на ДПА, 
доколку Тачи не се охрабри да 
почне со реформа на партија 
по примерот на граѓанските 
движења во Европа, и нему ќе 
му биде судено да ја доживее 
судбината на основачот на ПДП, 
Невзат Халили. 

Косово како извор на  
(не)стабилност
Македонија, иако на граница со 
Косово, со години ги игнорира 
сите процеси кај соседот освен 

доколку тамошните случувања 
не се со последици за Македо-
нија. Во најмладата земја во 
Европа веќе неколку години се 
чувствува апатија и колку вре-
мето минува толку гордоста и 
чувството на победник против 
Србија се намалуваат. Земјата, 
која во огромен дел живее од 
испратени пари од печалбари-
те, веќе не може да живее ниту 
на нивото од поранешна Југо-
славија. Извештаите за десе-
тиците илјади Косовци што со 
автобуси заминуваат кон Гер-
манија и другите земји-членки 
беа сигнал дека таму се случу-
ва нешто сериозно. Тие што 
се запознаени со економската 
состојба на Косово, каде што 
работа може да најде само 
секој седми среднист и каде 
што командантите од 1999-

2001 година го контролираат 
целиот бизнис на локално и 
на државно ниво, можеа да 
претпостават дека Косово пов-
торно може да биде извор на 
нестабилност за Македонија. 
Дури и поранешните коман-
данти на Косово веќе немаат 
извори на приходи, делумно 
поради контролата од европ-
ските институции, но најмногу 
поради сиромаштијата кај на-
селението. 

Треба да се има предвид дека 
во последните години дра-
матично се намалени финан-
сиските дознаки од роднините 
во странство, а голем дел од 
печалбарите сега со себе ги 
земаат и сопругите и децата, 
и со тоа не испраќаат пари во 
татковината. Сличен процес 
се случува и во Македонија, 
од каде што е далеку полесно 
да заминете во шенген-земји-
те затоа што за Косово важат 
построги правила за мигра-
ција, освен ако немате српски 
пасош, што е уште еден чест 
апсурд во младата држава. За-
тоа не е тешко, кој и да стои 
зад напаѓачите на караулата 
кај Гошинце, да собере 40 луѓе 
што имаат желба во отсуство 
на подобар живот на Косово 
да станат „некој и нешто“ со 
оружје в рака во Македонија. 

На линија на огнот
Реченицата на американскиот држа-
вен секретар, Џон Кери, кој на сослу-
шување во американскиот Сенат рече 
дека Македонија, заедно со Србија, 
Косово и со Црна Гора, се наоѓа на 
линијата на огнот меѓу САД и Русија, 
мора да се има предвид кога се ана-
лизира Гошинце. Иако американската 
администрација подоцна ги ублажи 
зборовите на Кери, и за Стејт департ-
ментот и за американската амбасада 
во Скопје тие ќе бидат тежок товар во 
иднина без разлика како ќе се одви-
ва состојбата. Иако здраворазумски 
е анализата на српскиот воен ана-
литичар Лазански, според која зад 
Гошинце стои американска наредба, 
да се толкува како српска мирудија 
во балканската манџа, Вашингтон ќе 
мора да биде поконкретен во осудата 

на косовските, албанските и на маке-
донските радикали.  Американците 
ќе мора да објаснат зошто, за разлика 
од пред две години кога американ-
скиот амбасадор во Тирана директно 
го осуди големоалбанскиот говор на 
тогашниот премиер Сали Бериша, 
се молчи за најавата на Еди Рама за 
обединување со Косово. Во ситуација 
кога Русија од петни жили се обидува 
да докаже дека САД не дозволуваат 
изградба на гасоводот „Турски тек“ 
преку грчка и македонска територија, 
САД мора да излезат и јасно да ги ка-
жат своите стратегиски интереси во 
регионот. Ако тоа не се случи, ќе биде 
многу тешко кој било да се убеди дека 
зад инцидентите не стојат и други 
интереси освен наводните албански 
идеали за голема држава. █

Тие што се 
запознаени со 
економската 

состојба на Ко-
сово, каде што 

работа може да 
најде само секој 
седми среднист 

и каде што 
командантите 
од 1999-2001 

година го 
контролираат 
целиот бизнис 
на локално и 
на државно 

ниво, можеа да 
претпостават 
дека Косово 

повторно може 
да биде извор 

на нестабилност 
за Македонија

В о страшната, болна желба 
за интервенција на „бож­
јата рака“ отелотворена 

во толку посакуваната реакција 
на меѓународната заедница, ли­
дерите на опозицијата, очиглед­
но, нешто погрешно разбраа и 
станаа инстант-верници. Исто­
времено, Монти Пајтон и нивна­
та пародија „Брајановото житие“ 
добија силна конкуренција со 
настапот на опозицискиот ме­
сија. Загубени во преводот, но 
не тој на Верушевски, и сооче­
ни со катастрофалниот одек на 
сопствените петарди, атеистите 
нерасположено се прекрстија и 
експресно станаа најголемите 
богољупци во државата. И по­
широко... Ова  е и единствената 
новина во повторното користе­
ње на идентичното, проверено 
сценариото од 2001 година. 
Прислушувани и креирани раз­
говори за руинирање на имиџот 

на актуелната власт, изворот е 
идентичен, само сега е во за­
твор, следува улогата на УЧК 
и – опа, откровение, лидерот 
стана спасител. Ова последното 
е единственото што отскокнува 
од познатата прикаска на то­
гашното и на сегашното сце­
нарио. Вистинскиот проблем 
не е дека ќе се замонашат, тој 
ќе  настане кога би требало да 
се избере опозициски верско-
политички водач. Во моментов 
за титулата се борат Заев и Бо­
шкоски, а БЦ релаксирано ги 
следи. Едниот самопрогласен 
спасител, месија од Муртино, 
кој не случајно бил „црпнат“ од 
нивата во родното село за да 
ја спаси Македонија?! Вториот, 
пак, со ореол на маченик и аске­
та, во познатиот поетски вознес 
пишува нова, македонска света 
книга. Дилемата за опозиционе­
рите е тешка. На крајот повтор­
но, како и секогаш, ќе треба да ја 
разреши демек пензионирани­
от верско-световен лидер.

Верскиот вознес на  
„месиjата“ допре до папата

Истиот тој папа, кој уживаше во 
длабока хибернација и верска 
медитација или, барем, се труде­
ше да прикаже таква слика, беше 
„разбуден“ од верскиот вознес на 
неговиот омилен, аболициран 
бискуп. Моментот на политич­
ко воскресение на папата и не­
говото враќање на сцена беше 
причинето токму од покажаниот 
спасителски потенцијал на чедо­
то божје, кое пред седум години 
беше спасено со неговото амин 
(читај аболиција). Само три дена 
по самопрокламираната месијан­
ска улога на Заев, папата состави 
свое скромно писание со кое ја 
поништи анатемата за „случајно“ 
пуштениот разговор за негови 
местенки и пазар со владејачката 

Во минатото, Македонци ја менувале верата 
за подобри општествени позиции. Денеска, 
пак, македонски партиски лидери стануваат 
инстант-спасители за премиерска позиција. 
Разликата е што во минатото маката на тие луѓе 
била страшна. Кореспондира ли со денешната 
мака за враќање на власт? Македонија е во 
очекување на новокомпонирани исцелители 
од редовите на опозицијата. Ако се како „бом
бите“, Иван Исцелител може да биде мирен...

Инстант-верници за политички  
поени,  
настрана  
амнестија...

ЛИДЕРОТ, КОНЕЧНО, СЕ МАСКИРАШЕ И ВО СПАСИТЕЛ АНАЛИЗА

Пишува | 

партија по принципот Карпош за Центар. И му 
даде нов ветер во едра на штитеникот, впрочем, 
како и секогаш кога ќе падне во егзистенцијална 
криза. Тоа се случи со интервјуто пред изборите 
во 2014 година, во кое папата го воздигна лиде­
рот што го избра, но бадијала. Сега, пак, истиот 
тој ватиканско-бихаќки маестро беше и предвес­
ник на нападот на УЧК. Случајно, истиот тој папа 
само 12 часа пред нападот повика на немири и на 
насилно менување на власта. Коинциденцијата 
е начинот на кој дејствува господ, вели Ајнштан. 
Во Македонија, пак, зад „случајностите“ се крие 
папата, вели чаршијата...

АНАЛИЗА

Димитров:  
Опозициски 
мрачни ликови 
привилегирани 
уште од пелени

За драматургот Бра
тислав Димитров, 
месијанството на Заев е само уште една 
потврда на перверзната ситуација на­
метната од опозицијата. Прашува, дали 
и Бога ќе го уценуваат со снимки ако не 
им одговори соодветно?
ДИМИТРОВ: Настаните се толку вул
гарни и прости што сами себе се тол
куваат. Бадијала. Опозицијата зборува 
за „раската во туѓото око, а не ја гледа 
гредата во сопственото“. Сведоци сме на 
перверзна ситуација каква што немало 
во ниту една држава во светот. Најголе
мите борци за демократија и за слобода 
ги кршат елементарните принципи на 
демократијата и на правната држава. 
Патем расфрлаат ментален отров на си
те страни, водени од своите одмазнички 
намери, гнев, омраза, исфрустрираност, 
агресија... Треба да земеме годишен од
мор за да ги наброиме сите нивни кара
ктеристики што се во служба на хаосот 
и на ловењето во матно. Погледнете ги 
и тие поддржувачи на таканаречената 
опозиција. Тоа се мрачни ликови што 
се привилегирани уште од пелени, сѐ 
до овој момент! Идеолошките и крв
ни предци на денешнава опозиција ја 
прогласија религијата како „опиум за 
народот“. Денешниве нивни наследни
ци, заглавени во сопствената кал и зорт, 
го повикуваат Господ!? Можеби и него 
ќе го уценуваат со своите снимки? Убаво 
напиша големиот Петре М. Андреевски 
во едно од своите прекрасни дела: „Сите 
го повикуваат Господ да им помогне, 
ама никој не сака да оди кај него!“

Новинарот Марјан Ни
коловски проблемот го 
гледа во сфаќањата на 
Заев, односно во тоа кој е вистинскиот Бог за опозици­
скиот лидер. Доколку тоа е „папата“, за Николовски има 
и оправдување, но поинаку би било ненормално. Има ли 
Иван Исцелител проблем во конкуренцијата на Заев?
НИКОЛОВСКИ: Јас многу одамна напишав дека Зоран 
Заев има проблем со самоидентификацијата. Тоа што 
ме загрижува е што никој не сфаќа сериозно дека 
тој верува во тоа што го зборува. Тој, дефинитивно, 
длабоко во себе мисли дека е месија, пратеник од 
Бога да ја спаси Македонија.  Е сега, мене само не ми 
е јасна дефиницијата кого Заев го смета за Бог, па од 
тука и одговорот на прашањето кој го „црпнал“ од 
нивата.    Ако за Бог го смета Бранко, што има логика, 
а најмногу во „црпнувањето“, ако се погледне времен
скиот период за кој Заев вели дека е „црпнат“ - пред 
15-ина години, тоа коинцидира со времето кога тој 
стана Пратеник во Парламентот, а потоа повеќе од 10 
години и градоначалник на Струмица, тогаш и не е 
толку страшно. Човекот бил никој и ништо, Бранко 
го „црпнал“ и направил тоа што е, тогаш и логично 
е да го смета за Бог, а себе за месија што треба да ја 
продолжи неговата деструктивна политика. Но, ако 
Заев за Бог го смета Господ, како сите нормали, тогаш 
има многу ненормални елементи во тоа однесување.  
Самоидентификацијата со месија и со бог, себепрет
ставувањето како спасител, „црпнат“ од бога во една 
нормална држава и во нешто што барам малку личи 
на нормална политика се дефинира како ненормално. 
Тоа треба да биде сериозен сигнал и аларм, пред сѐ за 
тие што се во најблиското опкружување на „месијата“. 
Во секој случај, Македонија преживеала многу, ќе го 
преживее и ова. Доколку Заев заврши неславно во 
политичката кариера, има големи шанси да постигне 
голем успех во исцелителската професија. Тука нема 
голема конкуренција. Само треба да биде подобар од 
Иван Исцелител...

Николовски:  
Заев како  
конкуренција  
на Иван Исцелител

И Љубе Бошкоски заигра на верската карта. Во своето 
писмо-новела (на 10-ина страници) го повика Господ да 
ја сочувал Македонија?! Надобудниот затворски поет, 
кој поетскиот вокабулар често го практикуваше и како 
министер за внатрешни работи во рамки на кризата во 
2001 година, го надмина и својот опозициско-бомбашки 
самонаречен спасител. Вдахновен од „бомбите“ широко 
се размавта со библиските ликови, десетина пати споме­
нувајќи ги Бога, Исус, Мојсеј, св. Јован Крстител... Очиг­
ледно, затворските денови ги поминува со Библијата в 
рака барајќи небесна прошка и спасение, истовремено 

Заев месиjа, Бранко папа, Љубе светец. а тито?
Опозициска класика - повторно 
jа „утнаа“ прикаската 

Серијата „грешки“ на лидерот ја откри 
неговата споредна улога и „потрош­
ливост“ во прикаската. Десетината 
самодеманти завршија со драстични­
от пад на бројката на прислушувани 
за да воскресне со бројот на бомбите. 
Првичната најава беше дека имаат 15 
„бомби“, кои ќе се објавуваат на два-три дена, т.е. месец и пол, а веќе 23. „бом­
ба“  ја испукаа пред цела една недела, влезени во третиот месец. Некој како 
да не знае што има и што пушта. Истиот тој лидер со црвени очи од слушање 
разговори, кој во очај заигра на верската карта, силно и желно се претставу­
ва како револуционер. Нејсе што современиот Бошко Буха има капитал од 
неверојатни 12 милиони евра, сосема непримерен за современ Че Гевара, ту
ку повторно и со овој верски потег ја погреши работата. Како Ернесто, така 
и Кастро и дузина други познати светски револуционери биле атеисти, но 
не и македонските. Тие се верници, секако и само ако тоа носи гласови... █

подготвувајќи и надевајќи се 
на земно политичко воскресе­
ние, а пред него и амнестија. 
Секако, ако некогаш победат 
на избори. Индикативно и па­
ралелно со Заев и брат Љубе 
заиграа на истата, проверена 
карта, искусена и успешно 
спроведена од сите македон­
ски моќници – мршојадци 
од транзицијата. И тие, како 
и македонските опозициски 
лидери во моментов, „многу“ 
го љубат Бога, па по бркањето 
на десетици илјади работници 
и зацрнувањето на исто толку 
семејства и судбини на нив­
ните деца, станаа ктитори на 
новоизградени цркви. Нивни­
те имиња ги грдат влезовите 
на многу божји храмови низ 
државата. Некаде, како во ма­
вровската црква „Св. Никола“ 
се на купче, а најгрешните, пак, 
си изградија и свои. И ги исчи­
стија гревовите, нели? Па така 
чисти пред Бога, со давањето 
пари за храмовите, сега без­
грешно чекорат и го чекаат 
конечниот суд. Во пеколот, 
пак, велат дека има посебен 
оддел за оваа македонска ка­
ста. Којзнае дали ова со цркви­
те ќе им помине? Како и да е, 
на иста линија со нив се најдоа 
и опозицонерите потомци на 
комунистите, атавизми на ед
но одамна минато време, на 
кое никако да се навикнат и 
приспособат, па постојано им 
е виновен народот, сега власта. 
Прашањето е дали на следниот 
карневал лидерот ќе се маски­
ра во Исус Христос?

Х оливудската тешка 
индустрија секогаш 
ги одразува потреби­

те на општеството. Во безиз­
лезна ситуација, при дева­
стацијата на меѓународен и 
на финансиски план, на по­
мош се повикуваат старите 
стрип-херои. Сценариото 
за таков маскенбал е секо­
гаш исто. Наидува некакво 
„цунами“, кое ќе го збрише 

вкупниот поредок; некоја 
од жртвите се присетува на 
хероите од старите добри 
времиња; а енергијата се 
материјализира во ликот и 
во делото. Секако, старите 
добри времиња победуваат 
со можност за уште два- три­
наесет нови продолженија. 
Но, тоа е Холивуд, со публика 
од неколку милијарди луѓе 
низ светот.

Македонската продукција на СДСМ 
насушните потреби ги задоволува, 
споредбено,  со добар „Б- филм“ 
во полупразна сала. Денес, во си­
туација на безизлез, кога Заев се 
заглави во сопствените вистини 
и демократии, кога најавените 
протести се сведоа на 50-ина лу
ѓе, кога 26 илјади прислушувани 
се преброија на евентуални три-
четири илјади, под притисок врз 
општинските организации да вле­

зат во криминогени дејства, во 
обид да спречи внатрепартиски 
пуч, во спас од Заев, кој е допрен 
од бога, и неговите чудотворби, 
се појави блог-колумна во која 
се артикулираше сѐ погласната 
тешка воздишка, со прашање „а 
каде е Бранко“.

И почнува трето продолжение 
на спасувачката мисија на су­
перликот од македонската по­

литичка супкултура. Бранко 
„ваистина“ се произнесе. Му 
честиташе на Заев за храбро­
ста. Тука сум, вели, заедно со 
синот, да помогнеме во „први 
редови“. Тој е загрижен, но 
под завет на самоизолација, 
молчел. За да не му пречи на 
новото раководство во „ди­
сконтинуитетот“. Па, дели со­
вети на лажичка со порака 
дека „’ладата‘ е подготвена 
и регистрирана“.

Да не е трагично, ќе беше 
смешно.

Од „ладата“ си  
патиме

Црвенковски во своето писа­
ние до „тие што се во право 
дури и кога грешат“ во СДСМ 
наведува дека неговиот молк 
не се должел ниту на болест, ни
ту на уцена. Дека молчешкум 
се грижел и за народот и за 
државата. Се повлекол за да не 
му пречи на новото раководс­
тво во дисконтинуитетот во 
протестите и во бојкотот(?), 
па на писмено го поддржува 
Зоран Заев за храброста, со 
подука како да функционира 
отпорот, а на избори никако 
да не се оди доколку СДСМ не 
е апсолутно сигурен во побе­
дата. Фала му на бога, суетата 
му останала недопрена, па го 
нагласува своето искуство ка
ко да се соочи со тоа што во 
СДСМ безуспешно се обидува 
да го сокрие- поделеноста во 
партијата и падот на доверба­
та во раководството.

 „Република“ уште на 30 јануа­
ри објави дека Бранко Црвен­
ковски, далеку од очите на 
јавноста, околу себе екипира 
тим од „стари волци“ со кои 
крои планови за преземање на 
партијата. Новата постава го 
опипуваше пулсот за органи­
зациска поставеност и дејству­
вање, што предизвика големо 
олеснување во повеќето месни 
и општински клубови. Тогаш 
„Република“ го пренесе неза­
доволство од Кичево, Охрид, 
Гевгелија, па и од бастионите 
Куманово и Струмица.

Последниот глас од севиш­
ниот сдсмовец го слушнавме 
на конгрес кога од страна го 
поддржа Стево Пендаровски 
за лидер на партијата, неза­
висниот претседателски кан­
дидат што остана во служба 
на Заев. Со него во партијата, 
Црвенковски го има заокру­
жено „одметнатиот“ Заев за да 
може да го отстрани заедно со 
сите длабоки „метастази“ во 
партијата. Односно да го земе 
само тоа малку вредно што е 
останато од неа во оваа нова, 
воскресната варијанта.

Во таа калкулација пред не­
полни три месеци, воедно и 
пред „бомбардирањата“ на За
ев,  беа посочени тие што би 
требало да бидат основа на 
новото ткиво, а меѓу нив се и 
актуелни пониски функцио­
нери во „актуелниот“ СДСМ, 
кои ја имаат контролата врз 
мрежата низ државата за да мо
же при внатрешниот преврат 
во врвот да ги неутрализира 
евентуалните несогласувања. 

Црвенковски дури и се по­
нуди да биде предводник на 
протестите. „’Ладата‘, симбо­
лот на ‘отпорот’ е во одлична 
состојба, редовно одржувана 
и навреме регистрирана“, по­
рача Црвенковски.

Заев во „златен  
кафез“  

Но што поддржува Црвенков­
ски? Денес, кога секому, па и 
на Заев и на Црвенковски, им е 
кристално јасно дека мора да 
има правна завршница за слу­
чајот со прислушување и обид 
за преврат, Црвенковски го 
дочека моментот без отпор да 
се врати на престолот. Заев ја 
добива поддршката да ја завр­
ши валканата работа и по сите 
параметри за тоа да одговара 
на подолг рок. Црвенковски 
за тоа нема ниту потреба да 
чувствува одговорност, Заев 
и така му е должен едно по­
милување. Заев го претчув­
ствува моментот, но се надева 
на натамошни олеснителни 
околности доколку дојде до 

Бранковата поддршка  
за Црвенковски

ВЕЧНИОТ ЛИДЕР НА СДСМ ГО НАЈАВИ СВОЕТО ВРАЌАЊЕ АКТУЕЛНО

Пензионираниот претседател 
на Република Македонија ака 
вечен лидер на СДСМ, Бранко 
Црвенковски, ја „надмина го

ворната мана“. По две години се 
почувствува прозван и на роден
денот на својата партија реши
телно застана зад Зоран Заев. 
За разлика од конгресот, кога 

ситуацијата беше „или-или“, За
ев или Стево Пендаровски, кога 
порача дека ниту тој ниту Заев 
не се решението за СДСМ, сега 
Црвенковски отворено застана 
зад девастацијата на држава
та што ја спроведува неговиот 
помилуван наследник. Секако, 
за да му го поплочи патот кон 

врвот. Сценарио како од фран
шизите на Марвел

Пишува | 
Наум Стоилковски

>

www.republika.mk14 петок, 24 април 2015 година www.republika.mk 15петок, 24 април 2015 година



преврат во власта. Прашање е 
само дали кога ќе ги избришат 
солзите, кога Заев ќе замине на 
отслужување, ќе се устоличи 
Црвенковски лично, или Пен­
даровски ќе ја валоризира под­
дршката од конгресот.

Заев е свесен за овие калкула­
ции. Не случајно бара со сите си
ли да се запре процесот уште 
во Јавното обвинителство. Не 
е ниту случајно тоа што во 
својата турнеја за објавување 
на телефонските разговори ги 
опфати градовите што беа на­
броени како места со најголем 
отпор против раководството 
и политикантството. Тој сака 
да го прикаже единството, кое, 
судејќи и според зборовите 

на Црвенковски, го нема, но 
и да ги втурне „немирните“ 
во чинот на објавување на 
снимките, со што ги прави 
соучесници. 

Но, обидот актуелниот лидер 
на СДСМ цело ова време да ба­
лансира со бранковистичкото 
крило што му дишеше во врат 
со создавање жив штит околу 
него со Пендаровски и со Ше­
керинска, како и од пет-шест­
мина поранешни разузнава­
чи, функционери од времето 
на Црвенковски, всушност се 
затвори во „природен кафез“. 
Паралелната работа на терен, 
спроведувањето на словенеч­
ката стратегија „Надеж“ со пле­

нумите и антифашистичките 
предавања низ „слободните 
зони“, само му ја отежнува по­
зицијата на Заев. Всушност, 
затворен во диџејската каби­
на со снимките, тој живее во 
партиската централа носејќи 
го целиот товар на криминал­
ните дејства на своите пле­
ќи. Контактот со реалноста од 
партискиот терен е сликата 
од пренесени информации, 
кои минуваат низ неколку 
филтри. Затоа и сите негови 
настапи се сведени на „сло­
бодата и демократијата“, „не­
задоволството расте“, „не ме 
донесе Господ до тука за сега 
да ме пушти низ вода“.

Грешката на Заев што не го 
послуша Црвенковски, воден 
од чувството дека е допрен 
од Бога, е и што се „пресме­
та“дека ќе може по конгресот 
да се потпре на луѓето на Цр­
венковски. Јавно на Пендаров­
ски, тајно, пред сѐ, на Зоран 
Верушевски. Доколку и не бил 
на чисто со сомнежите зошто 
не му излегува математиката 
на хартија, маглата ја расчи­
сти признанието на Љубчо 
Георгиевски дека врската 
Верушевски- Црвенковски 
направи државен преврат во 
2001 година. Не смее ниту да 
се заборави дека Георгиевски 
многу блиску соработуваше 

со Црвенковски пред смената 
во СДСМ, а веројатно дека тој 
момент го искористил за да 
дознае нешто повеќе за мо­
ментите при неговиот пад. 
Затоа и не му требало повеќе 
од имињата на петто и на ше­
стообвинетиот во „Пуч“ за да 
ја види големата слика.   

Имајќи ги предвид сведоче­
њата на поранешните сора­
ботници на Црвенковски и на 
Заев, дека во партијата има 
традиција на прислушување 
дури и во самата партија, не се 
далеку ниту тврдењата дека 
нарачката за прислушување 
е дојдена од СДСМ. Само, од 
кое СДСМ - на Заев или на Цр­
венковски?    

Во игрите меѓу Црвенковски 
и Верушевски за да се дојде до 
власт никогаш не се размис­
лувало за жртвите, па макар 
влогот бил и вооружен конф­
ликт во државата. Времето 
на „Големото уво“ го покажа 
тоа. Зошто ли Заев, по толку 
години минати во партијата, 
помисли дека ќе застане меѓу 
Црвенковски и Груевски во 
главната пресметка за власт? 
Одговорот, веројатно, лежи во 
разговорите на Заев со Севиш­
ниот, на патот од нивата што ја 
копал до централата на Павел 
Шатев. █

АКТУЕЛНО

Во игрите 
меѓу Црвен
ковски и Ве
рушевски за 
да се дојде 
до власт ни
когаш не се 
размислува
ло за жртви
те, па макар 
влогот бил 
и вооружен 
конфликт во 

државата

ТЕМА НА НЕДЕЛАТА

Претседателот Бранко Цр-
венковски е подготвен да 
го смени името, но преч-

ката е премиерот Никола Гру-
евски. Последниот предлог на 
посредникот Метју Нимиц (Се-
верна Македонија) е изводлив, 
но часовникот отчукува. Ова е 
дел од сублиматот на писмо-
то испратено од поранешната 
американска амбасадорка во 
Македонија, Џилиен Миловано-
вич до Стејт департментот пет 
месеци по самитот на НАТО во 
Букурешт, во кое дипломатка-
та го информира Вашингтон за 
внатрешнополитичката состојба 
во Македонија. Амбасадорката 
во документот објавен на „Вики-
ликс“ детално го опишува про-
шталниот разговор со тогашни-
от шеф на државата воден на 22 
август 2008 година, еден ден по 
заминувањето од Скопје на спе-
цијалниот претставник на ОН.  

- Во прошталниот телефонски 
разговор со амбасадорката, на 
тој 22 август, Црвенковски го 
карактеризира последниот 
предлог на Нимиц како „пози-
тивен“ и како „добра основа за 
придвижување нанапред“. Тој 
реферираше дека Нимиц им 
презентирал нему и на преми-
ерот Груевски работна верзија 
на предлогот и дека дискути-

„ВИКИЛИКС“ ЗА ТАЈНАТА ДИПЛОМАТИЈА НА БРАНКО ЦРВЕНКОВСКИ

Црвенковски е 
подготвен да го смени 
името, договорот го 
запира Груевски
Поранешната амбасадорка на САД во Македонија 
Џилиен Милованович во писмото испратено до Стејт 
департментот детално го опишува прошталниот разговор 
со тогашниот шеф на државата воден на 22 август 
2008 година, еден ден по заминувањето од Скопје на 
специјалниот претставник на ОН Метју Нимиц
Пишува | Ненад Мирчевски  

рале за некои специфични 
опции за името. Црвенковски 
подвлече три главни елементи 
за кое било решение: името, 
неговата употреба и придав-
ката, која би се користела за 
опишување на јазикот и на 
народот, се вели во писмото на 
Милованович. 

Амбасадорката во образложе-
нието на ставовите на претсе-
дателот во однос на спорот за 
името вели дека Црвенковски 
го обвинил Груевски дека не е 
заинтересиран за компромис. 
Интересно е тоа што разговорот 
се случува само пет месеци по 
самитот на НАТО во Букурешт 
каде што Македонија доби вето 
од Грција за членство во алијан-
сата.  

∎ За Македонија само придав-
ката „македонски“не е предмет 
на преговори. Црвенковски 
предлага Нимиц да утврди за 
кој од другите два елемента 
(името и опсегот на употреба) 
Грција е помалку приспособ-
лива, а потоа да се поработи 
на компромис. Тој додава дека 
македонската страна не инси-
стира придавката да биде дел 
од самиот договор, туку може 
да биде дел од резолуција на 
Советот за безбедност на ОН 

или како негов додаток. Цр-
венковски се надевал дека 
Нимиц по консултациите во 
Грција на 22 август во најскоро 
време ќе достави поконкретен 
предлог. Со оглед на настаните 
што претстојат во 2009 година 
– новата американска админи-
страција, локалните избори во 
Македонија и можните избори 
во Грција -  сега е време да се 
постигне договор, нагласи Цр-
венковски. Претседателот во 
разговорот истакна дека е кон-
трапродуктивна кампањата на 
премиерот за испраќање писма 
во врска со македонското мал-
цинство во Грција и за црков-
ниот спор со СПЦ. Навистина, 
рече Црвенковски, објективен 
сум кога велам дека Груевски 
не сака компромис, пишува Ми-
лованович.

Во овој период, по самитот во 
Букурешт се водеше интензив-
на дипломатска активност за 
затворање на спорот за името 
колку што е можно побрзо. Непо-
средно пред средбата со Нимиц, 
премиерот Груевски рече дека 
Грција „ќе направи сѐ за овој 
процес во септември да завр-
ши со неуспех“, за што, според 
него, Атина ќе се обиде ја обвини 
Македонија. 

∎ Грција ќе направи сѐ за 
овој процес во септември да 
не заврши успешно и винов-
никот да биде Република Ма-
кедонија. Во дипломатските 
кругови е многу важно кој е 
виновникот, иако тоа не е пре-
судно - изјави Груевски на 21 
август 2008 година нагласувајќи 
дека македонската влада сака и 
работи на решавање на спорот, 
но „не по секоја цена“. 

Ставовите на Црвенковски изне-
сени во тајната дипломатија со 
Американците во кои го посочу-
ва Груевски како главен винов-
ник за застојот во преговорите 
е директна потврда на тезите на 
Атина дека Македонија го запи-
ра договорот, но во исто време 
и сосема спротивни од неговите 
официјални ставови изнесени во 
соопштението на македонскиот 
државен врв пред посетата на 
Нимиц во кое се вели дека „пре-
миерот и претседателот имаат 
ист став во врска со прашање-
то за името“. Во разговорот со 
Милованович, претседателот не 
само што директно ги поткопал 
државните позиции и интере-
си во однос на спорот за име-
то, туку силно ги критикувал и 
постапките на раководството 
на неговата поранешна партија 
во однос на бојкотот на Собра-
нието. Во писмото се нагласува 
дека Црвенковски го оценил 
како голема грешка бојкотот на 
парламентот, а изразил и разо-
чарување што опозицијата не 
ја искористила аболицијата на 
Заев за да биде поактивна.   

∎ Во однос на неговата ната-
мошна политичка кариера, 
Црвенковски повтори дека 
нема да се кандидира за втор 
мандат во 2009 година. Него-
вата одлука била да се врати 

во СДСМ, но сѐ уште не бил си-
гурен во каков облик. (Од дру-
ги извори дознав дека СДСМ ќе 
свика партиски конгрес кон 
крајот на септември на кој или 
ќе се избере нов претседател 
со четиригодишен мандат или 
некој ќе му го чува местото 
додека не му заврши претсе-
дателскиот мандат). Црвен-
ковски изрази разочарување 
од последните реакции на 
неговата партија. Бојкотот 
на парламентот, според него, 
била голема грешка и дека 
дури и по неговиот настап 
(со одбивањето да ги потпи-
ше законите донесени по итна 
процедура и аболицијата на 
потпретседателот Зоран Заев, 
СДСМ и „понатаму е на одмор“. 
Тој бил фрустриран поради тоа 
што партиското раководство 
не одржало ниту прес-конфе-
ренција, ниту издало соопште-
ние за конкретно да ги посочи 
законите што сака да бидат 
сменети, се вели во писмото. 

Во продолжението на телефон-
скиот разговор, Црвенковски 
ја критикувал и политиката на 
раководството на СДСМ твр-

дејќи дека партијата го загуби-
ла идентитетот со ненадејните 
пресврти во ставовите за клуч-
ните прашања. 

∎ Во врска со парламентар-
ните избори што се одржале 
во јуни 2008 година, Црвен-
ковски тврди дека СДСМ го 
загубил идентитетот обиду-
вајќи се да настапува пона-
ционалистички од Груевски 
и со ненадејниот пресврт во 
ставовите за клучните пра-
шања како што се спорот за 
името и поддршката на Ох-
ридскиот рамковен договор, 
реферира Милованович.

Амбасадорката на крајот од пис-
мото нагласила дека изразила 
разочарување од соопштение-
то на македонското Министер-
ство за надворешни работи од 
13 август 2008 година во врска 
со случувањата во Грузија и 
нагласува дека вршела прити-
сок врз владата на Македонија 
да даде посилен коментар со кој 
ќе се нагласи суверенитетот и 
интегритетот на Грузија и ќе 
повика на итно повлекување 
на руските трупи. █

Mакедонската 
страна не  
инсистира  

придавката да 
биде дел од 

самиот договор, 
туку може да 
биде дел од 

резолуција на 
Советот за без-
бедност на ОН 
или како негов 

додаток

Црвенковски 
изрази разо-
чарување од 
последните 

реакции на не-
говата партија. 

Бојкотот на 
парламентот, 
според него, 
била голема 

грешка

ЕКОНОМИJА

Парите на граѓаните 
во Алфа банка и во 
Стопанска банка  
се сигурни
Двете банки со грчки капитал се подружници, а не филијали на 
странски банки. Тоа значи дека тие се самостојни правни лица 
основани во Република Македонија и располагаат со соодветно 
ниво на уплатен капитал, кој не може да биде повлечен од страна на 
матичната банка. Воедно и двете банки располагаат со соодветно 
ниво на средства што им се на располагање за финансирање на 
своите активности и не зависат од ликвидносната поддршка од 
матичните банки. Тие имаат задоволителна и стабилна солвентна и 
ликвидносна позиција  

Според  
Централната 

банка на Маке-
донија, имајќи 

ги предвид 
веќе преземени 

мерки што се 
однесуваат 

на сите банки 
во Република 
Македонија, 
особено се 

намалуваат на 
минимум ризи-
ците за одлив 

на средства кон 
субјекти и земји 
со низок креди-

тен рејтинг

Во Република 
Македонија 
двете банки 

со грчки 
капитал се 

подружници, 
а не филијали 
на странски 
банки. Тоа 

значи дека тие 
се самостојни 
правни лица 
основани во 
Република 

Македонија и 
располагаат 
со соодветно 
ниво на упла-
тен капитал, 

кој не може да 
биде повлечен 
од страна на 

матичната 
банка

Депозитите на штедачите 
во двете домашни делов-
ни банки со доминантен 

грчки капитал се сигурни - 
уверуваат од Народната банка 
на Македонија, од каде што до-
даваат дека парите на штедачи-
те во Алфа банка и во Стопанска 
банка се исто толку сигурни 
колку и депозитите на штеда-
чите во другите банки во Репу-
блика Македонија. Овие банки 
располагаат со соодветно ниво 
на капитал, кој не може да биде 
повлечен од матичната банка во 
случај на потреба, објаснуваат 
од НБРМ. Реакцијата на маке-
донската централна банка доаѓа 
откако германската новинска 
агенција ДПА и грчкиот весник 
„Катимерини“ наголемо пишу-
ваа дека соседите на Грција ќе ги 
стават во карантин сите филија-
ли на грчки банки за да ја нама-
лат на минимум опасноста на 
сопствените банкарски системи 
доколку пропаднат преговори-
те меѓу Атина и кредиторите. 
Овие медиуми известуваат дека 
централните банки на Македо-
нија, Албанија, Бугарија, Кипар, 

Романија, Србија и Турција им 
наложиле на грчките филијали 
да не тргуваат со грчки хартии 
од вредност, заеми и државни 
обврзници.

Од Народна банка велат дека 
во изминатиов период НБМ не 
забележала никакви неповол-
ни или невообичаени промени, 
кои би можеле да бидат загри-
жувачки.

█ Во Република Македонија 
двете банки со грчки капитал 
се подружници, а не филијали 
на странски банки. Тоа значи 
дека тие се самостојни правни 
лица основани во Република 
Македонија и располагаат со 
соодветно ниво на уплатен 
капитал, кој не може да биде 
повлечен од страна на матич-
ната банка. Воедно и двете 
банки располагаат со соодвет-
но ниво на средства што им се 
на располагање за финанси-
рање на своите активности и 
не зависат од ликвидносна-
та поддршка од матичните 
банки. Тие имаат задоволи-

телна и стабилна солвентна 
и ликвидносна позиција.  Во 
рамки на своите супервизор-
ски надлежности Народната 
банка редовно ја следи и цени 
солвентната и ликвидносната 
состојба на домашните банки 
и не се забележани никакви 
неповолни и невообичаени 
промени, кои би дале причина 
за супервизорска загриженост 
- нагласуваат од кабинетот на 
гувернерот Димитар Богов. 

Оттаму додаваат дека и самата 
законска и подзаконска регу-
латива ја ограничува можноста 
за изложување на домашните 
банки кон нивните сопственици, 
вклучително и кон странските 
матични банки. 

█ Така, покрај супервизорски-
от лимит за изложеност кон 
поединечни лица од 25 про-
центи од сопствените сред-
ства на банката, за акционе-
ри, вклучително и банки, се 
применува и построг супер-
визорски стандард, според 
кој изложеноста кон матич-
ните банки и кон сите други 
членки на банкарските групи 
може да достигне максимум 
од само 10 проценти од соп-
ствените средства на банката. 
Дополнително, уште во 2012 
година, Народната банка, пре-
вентивно, донесе подзаконска 

регулатива со која се воведе 
поконзервативен пристап во 
споредба со повеќето земји, 
а во однос на минималното 
ниво на исправка на вредност, 
која треба да се направи за 
вложувања (вклучувајќи ги 
и во хартии од вредност на 
владите и на централните 
банки), кои се со кредитен 
рејтинг или со седиште во 
земја, чијшто кредитен реј-
тинг е еднаков или понизок 
од ЦЦЦ+ (во согласност со реј-
тингот на „Стандард и Пурс“ 
или „Фич“) или Цаа1 (во со-
гласност со рејтингот на „Му-
дис“). Ваквите изложености 
банките по автоматизам мо-
раат да ги класификуваат во 
категорија на ризик „Г“ и да 
издвојат соодветно повисоко 
ниво на исправка на вредност, 

што наметнува повисоки тро-
шоци за изложувањето кон 
клиенти (вклучително и бан-
ки и акционери) од овие земји 
(вклучително и Грција) - велат 
од НБРМ.

Според Централната банка на 
Македонија, имајќи ги предвид 
овие веќе преземени мерки што 
се однесуваат на сите банки во 
Република Македонија, особе-
но се намалуваат на минимум 
ризиците за одлив на средства 
кон субјекти и земји со низок 
кредитен рејтинг.

Од Стопанска банка а.д. Скопје 
велат дека кај нив, практично, 
не постои изложеност на ризик. 

█ СБ претставува самостоен 
правен субјект основан во 

Македонија, кој ликвидносно 
не зависи од поддршката од 
матичната банка и кој има со-
одветно уплатен капитал што 
не може да биде повлечен од 
страна на матичната банка. 
Банката располага со соодвет-
но ниво на средства што се на 
располагање за финансирање 
на своите активности и има 
мошне висока солвентна и 
ликвидносна позиција. До-
полнително, Стопанска банка 
а.д. - Скопје нема инвестиции 
во грчки хартии од вредност, 
заеми и државни обврзници, 
ниту, пак, во други хартии од 
вредност, со што, практично, 
не постои изложеност на ри-
зик. Вложувањата се во Репу-
блика Македонија и во прво-
класни западни банки - велат 
од оваа банка.

█ Стопанска банка а.д. - Скопје 
остана на врвот на македон-
ското банкарство со растечка 
актива, најголема капитал-
на сила, низок процент на 
нефункционални кредити и, 
се разбира, задоволни клиен-
ти во редот на населението и 
на компаниите. Во согласност 
со последните податоци и из-
вештаи, може да се заклучи 
дека Банката работи во со-
гласност со врвни стандарди 
за сигурно, стабилно и здра-
во работење, остварувајќи ја 
рекордната добивка во исто-
ријата од своето функциони-
рање. Исто така, СБ е водечка 
банка во земјава, фактор на 
стабилност на домашната 
економија и Банка пионер во 
воведување најиновативни и 
технолошки напредни реше-
нија на банкарски производи 
- информираат од оваа банка. 

Инаку, во тек се преговорите 
за постигнување спогодба за 
нова спасувачка помош за Гр-
ција. Спогодбата е нужна за да 
се одблокира помошта од 7,2 
милијарди евра, што е останата 
од сегашната спасувачка про-
грама, обезбедена од Европска-
та комисија, Европската цен-
трална банка и Меѓународниот 
монетарен фонд. Европската 
комисија соопшти дека досега 
напредокот во преговорите е 
незадоволителен. █

СОСТОЈБАТА ВО ГРЦИЈА НЕ ВЛИЈАЕ ВРЗ 
РАБОТЕЊЕТО НА ОВДЕШНИТЕ БАНКИ

ОДГЛЕДУВАЊЕ МИНИ-ВАРИЈАНТИ НА ЕЗГОТИЧНОТО КИВИ

Мини-киви за  
макси-заработка  

Култивираниот вид мента 
пиперита (Меntha piperita) 
расте до 80 сантиметри. 

Успева на повлажни места.
Стеблото и листовите му се 
црвенкасти, цветовите му се 
долгнавести, сместени на вр-
вот на стебленцето, во соцветие 
од ситни виолетови цветчиња. 

Култивираниот вид мента е на-
станат со природно вкрстување 
на дивите видови мента клва-
тик (Меntha aquatic) и мента 
спиката (Мentha spicata).

Кај нас како растение е одам-
на познато и се одгледува по 
дворовите и по нивите. Може 

да се одгледува плантажно, на 
плодна почва богата со хумус 
и со многу влага. Кај нас во 
природата се сретнуваат голем 
број различни видови мента 
и сите се употребуваат како 
лековити растенија.

Култивираната мента добро ги 
поднесува нашите услови, но 
послабо ја поднесува ниската 
температура во време на ве-
гетација. Младите растенија 
подобро ги поднесуваат мра-
зевите од постарите растенија, 
па насадите подобро ги подне-
суваат пролетните мразеви от-
колку раните есенски мразеви. 
Може да успева и на повисоки 

места, но не би требало да се 
одгледува на повеќе од 800 ме-
три надморска висина.

Култивирана мента најчесто 
се одгледува како тригодишен 
насад. Задолжително се одгле-
дува во плодоред, а најдобри 
претходници ѝ се житните кул-
тури. На исто место во плодо-
ред може да дојде по шест до 
осум години. Обработката на 
почвата е од голема важност 
затоа што има нежни подземни 
делови, за кои е потребно да се 
направи растресит површин-
ски слој. Покрај тоа, треба да 
се обезбеди со што поголеми 
резерви на влага и сосема да 
се уништи плевелот. Длабочи-
ната на орањето не треба да 
биде помала од 30 сантиметри.

Се сади со помош на подземни-
те стебла, кои во првата година 
се купуваат, а наредните годи-

ни може сами да се произведат, 
но на други површини и потоа 
се садат на постојано место. 
Пред садењето површината се 
бразди на растојание од 40 до 
60 сантиметри, а длабочина-
та на браздата треба да биде 
10 сантиметри. Во браздите 
рачно се поставуваат подзем-
ните стебла на растојание од 
15 сантиметри и се покриваат 
со земја. За садење на еден хек-
тар се потребни 1.200-1.500 кг 
подземни стебла.

Окопувањето и плевењето се 
задолжителни агротехнич-
ки мерки во борбата против 
плевелот. Жетвата се врши 
кога половина од растенијата 
се расцветани. Кај нас се коси 
обично кон средината на јуни, 
првпат, и кон крајот на август 
или почетокот на септември, 
по вторпат. 

Жетвата се врши со косење 
на височина од 5 сантиметри 
над почвата по убаво и сончево 
време, по што се остава 3 до 5 
часа да свене и потоа се собира 
и се носи на сушење, кое се од-
вива по природе н пат. Прино-
сот по хектар се движи од 1.500 
до 2.000 килограми суви лисја, 
со однос пет килограми сурова 
мента за еден килограм сува. 
За дестилација се употребува 
свежата маса, која е овената 
во период од 24 часа. Го отку-
пуваат производителите на 
чаеви.  █

Нането од родот мента е едно на најлековитите 
растенија, кое има различна употреба. Родот мента 
содржи голем број видови (13-18), како и одредени 
хибриди што се настанати со селекција или природно 
вкрстување и се одгледуваат како култивирани

Нане за добро здравје, 
но и за егзистенција

ОДГЛЕДУВАЊЕ КУЛТИВИРАНА МЕНТА



	

РЕЧЕ И:

█	 „Дискриминацијата и репресијата врз Албанците во Маке­
донија стана неподнослива. Декаденцијата,  политичката 
неспособност, економската и културна дискриминација 
и социјалниот развој бараат повторно будење на УЧК.

	 Ги повикуваме сите службеници, особено Албанците, веднаш 
да ги облечат униформите и да се приклучат на востанието.  
Ги повикуваме на одреденото место и војниците веднаш 
да застанат на страната на народот, а не на фашистите и 
олигарсите кои ќе ги однесат во смрт. 

	 Ги повикуваме сите политички фактори веднаш да ги 
замрзнат своите политички активности во Македонија. 

	 Првата победа на УЧК во Гошинце ни дава сила за други 
големи победи. 

	 Албанците очекуваат подобри времиња. Очекуваме под­
дршка од сите Албанци каде и да се“.

Командант  Фљамури 
Македонија 
21.04.2015

ВАСКО  
ЕФТОВ

ИВАН  
БАБАМОВСКИ

Сега има уште некој на 
кого не му е јасно зошто 
ми беше забранета еми-
сијата на „Алсат-М“? Зо-
што не ми верувавте сè 

што ви кажував? Ќе ме извините, но вие не можете 
да се амнестирате од поддршката на една промашена 
стратегија. А сега како Македончиња одете пак да му 
лајкате на онаа саудиска спонзоруша. Посебно да не 
ги пропуштите постовите за шамараните полицајци 
и за исмевањето на судската постапка за „Монструм“!

За жал, има и ќе има уште извесно време такви 
што ќе работат за туѓи интереси и ќе поддржува-
ат сѐ и секого на патот кон целосно уништување 
на државата. 

На територијата на под-
рачјето кај Липково има 
група од четириесетина 
униформирани и воо-
ружени ветерани на Ос-

лободителната војска на Косово, кои треба да фин-
гираат вооружен судир во скопско-кумановското 
подрачје по нарачка на првите луѓе на владејачката 
структура во Македонија (16 април 2015).

Имало или немало вооружени лица? Ахмети или 
некој друг го организирал фингираниот инци-
дент? „Експертите“ на Заев веќе не бараат ни 
логика во тоа што го зборуваат, доволно е да се 
обвинува власта по секоја цена.

Рекоа, не порекоа Рекоа, не порекоа
ЗОРАН  
ЗАЕВ

На лидерството во пар­
тијата му посакувам 
многу храброст и уште 
повеќе мудрост во реа-
лизацијата на оваа зада-
ча. Еве, ова е стратегијата во која верував пред две 
години и во која уште повеќе верувам денес и на 
чија реализација, доколку дојде до неа, целосно 
се ставам на располагање.

По спектакуларното откровение на Заев, „Гос-
под“ не можеше повеќе да се крие, па се јави 
со порака до јавноста: „Ако не може Божјиот 
пратеник, јас ќе ве спасам“.

БРАНКО 
ЦРВЕНКОВСКИ

Пред некои 20 годи-
ни работев на полето, 
најверојатно Господ ме 
црпна таму од нивите, 
ме донесе овде за така 
низ вода да ме пушти. Се движам, најверојатно, 
воден по неговиот пат и знам дека ќе ја постиг-
неме целта.

Заев ги просветли македонските граѓани со 
уште една „бомба“: тој, всушност, бил Божји 
пратеник и се нафатил да ја спасува Македо-
нија на барање на Господ. 

СТОЈАНЧЕ  
АНГЕЛОВ

Во овој момент УЧК има 
само еден командант, а 
тоа е Али Ахмети. Никој 
не смее да го користи 
името на УЧК без дозво-

ла на Ахмети, а ако некој се дрзне да го злоупотреби 
брендот УЧК, тоа го прави со намера лажно да се 
мисли дека УЧК е сторителот. Јас сум сигурен дека 
зад ова не стои Али Ахмети.
  
Опозициски тези и контратези: Ахмети не стоел 
зад нападот, ама, сепак, е фингиран од власта. 
Информациите му биле од прва рака од прија-
телите од УЧК.

По киднапирањето на 
четворицата македон-
ски граничари во 2000 
година, Геро, по брифинг 
кај неговите удбашки 
пајташи, како луд се шеташе низ редакцијата 
на „Дневник“ и викаше дека со овој случај ќе ја 
урне владата на Георгиевски.

Тоа е моделот на независно новинарство што 
го бараат платениците на Сорос - слободно да 
скокаат од радост во моменти кога државата 
им е соочена со опасност од војна.

ЦВЕТИН 
ЧИЛИМАНОВ

Роден: 
некогаш и негде
Професија: 
Командант
Хоби: 
прифаќање одговорност

Си прогласи победа во 
Гошинце. Како тоа 
победа само тој си 

знае...  Силен е на зборови, 
на дела тешко. Ако е маж, 
што не застане на караула­
та во Гошинце да прогласи 
победа и да каже дека тој е 
мажот?! Ама, очигледно, е 
маж само на зборови. На де
ло никаде го нема, како слаб 
еб** во кревет. Велат долга 
кола кратко ку**. Некои лу
ѓе комплексот од машки­

 |   ЛИЧНОСТ НА НЕДЕЛАТА  |   |   ЛИЧНОСТ НА НЕДЕЛАТА  |  

от полов орган го лечат со 
купување долг автомобил. 
Ама командантот Фљамури 
има поинаков лек – да се фа
ти за пушка. Што подолга, 
тоа подобро за неговото его. 
Исфрустрираниот силеџија 
фати „калашников“ како за­
мена за пенис. 

Кој е Фљамури никој точно 
не знае. Или повеќето не зна­
ат. Ама едно сите знаат – тоа 
е некој од оние „кога ќе по­
раснам сакам да бидам Су­
пермен“. Е, Фљамури не сака 
да биде Супермен. Има една 
желба – да биде Али Ахмети. 
Човек без работа, веројатно 
и без образование, не повеќе 
од основно, сака да стане хе­
рој. Тоа не му успеало во 2001 

ФЉАМУРИ ШТО САКА ДА БИДЕ АЛИ АХМЕТИ

година, па ајде сега, си виде 
некоја шанса, па ќе глуми 
командант кој ќе заробува, 
ќе прогласува победи и ќе 
зазема територии.

Тој командант Фљамури 
се јави во името на УЧК, ја 
презеде одговорноста за вче­
рашниот напад на караулата 
кај Гошинце. Тој се пожали на 
дискриминацијата и на  ре­
пресијата врз Албанците во 
Македонија. Косовец се жали 
на состојбата во Македони­
ја?!  Побара повторно буде­
ње на УЧК. Мажот со малото 
ку** повика да му се приклу­
чат и другите, да се фатат 
за пушка... Епа кутар човек, 
вака ако само тој се држи за 
пушка, може некому да му 

стане јасно дека тоа е анти­
комплекс терапија.  Побара 
да се замрзнат политичките 
активности во Македонија 
зашто неговата прва, како 
што вели, победа во Гошин­
це им давала сила за други 
големи победи. 

Фљамури, човекот со пуста 
желба да биде Али Ахмети, 
барем како што се фали, ги 
заробил четворицата поли­
циски службеници во ка­
раулата во Гошинце. Преку 
преведувач им порача на 
полициските службеници 
да фатат магла за половина 
час или во спротивно ќе ги 
ликвидирал... Тоа е мажот... 
Мажот без мадиња, а со пу­
шка.█ (Р.Р.)

Командант Фљамури

А лексеј Милер, директо­
рот на рускиот гигант 
за гас, ја посети Атина 

за да разговара за „актуелните 
енергетски прашања“ со грч­
киот премиер Алексис Ципрас. 
Воопшто не беше изненаду­
вање дека гасоводот „Турски 
тек“ е дел од агендата. Многу­
мина веруваат дека токму тој 
гасовод е можност Грција да 
побегне од одговорноста кон 
„Тројката“.

Пристигнувањето на Милер 
беше придружено со нетрпе­
ливост на Европската унија. 
Веднаш по тужбата за „Гугл“, 
органите на ЕУ што се одго­
ворни за регулирање на кон­
курентност на пазарот наја­
вија тужба за монопол против 
рускиот државен гигант „Гас­
пром“. Таквите обвиненија се, 
всушност, воскреснување на 
обвиненијата од 2012 година. 
Според ЕУ, „Гаспром“ се сом­
ничи за злоупотреба на доми­
нантната позиција во земјите 
што ги снабдува со гас. Се чини 
дека ЕУ станува нервозна...

ЕУ како да сфаќа дека можен 
договор меѓу Грција и Русија, 
како што изјави висок функ­
ционер, би можело да значи 
пресврт за земјата, која е до 
гуша во долгови.

„Ројтерс“ пред средбата напиша:

- Директорот на рускиот гигант за гас 
„Гаспром“, Алексеј Милер, ќе ја посети 
Атина за да разговара со грчкиот пре
миер, Алексис Ципрас, и министерот 
за енергетика, Панајотис Лафазанис 
– изјавија од грчкото Министерство за 
енергетика.

- Се очекува да дискутираат за „акту
елни енергетски прашања“, изјавија од 
Министерството. Гласноговорникот на 
„Гаспром“, Сергеј Курпијанов, ја потврди 
посетата на Милер.

За време на разговорите со рускиот пре­
тседател, Владимир Путин, на почетокот 
на април, Ципрас покажа интерес за грчко 
учество во гасоводот, кој би носел руски 
гас до Европа преку нејзината територија.

Тоа беше доволна причина 
ЕУ да преземе индиректни 
мерки. „Волстрит журнал“, 
врз основа на изјава на лич­
ност што е добро запознаена 
со проблемот, пред средбата 
објави дека органите на ЕУ, 
кои се одговорни за конку­
ренција на пазарот, плани­
раат да поднесат тужба за 

рускиот државен гигант за гас 
„Гаспром“. Таквиот чекор зна­
чи ескалација на односите меѓу 
Европа и Москва.

Европската комисија почна 
официјална истрага за „Гас­
пром“ и за неговите деловни 
активности во некои источно­
европски и јужноевропски зем­
ји уште во 2012 година поради 
сомнеж дека компанијата ја зло­
употребува својата доминантна 
позиција во снабдувањето со 
природен гас.

Комесарката за конкуренција, 
Маргет Вестагер, уште во фе­
вруари изјави дека е подготвена 
многу наскоро да поднесе офи­
цијална тужба за „Гаспром“.

Извори што се добро запозна­
ени со случајот на ЕУ против 
„Гаспром“ изјавија дека неза­
доволството од работењето на 
компанијата е веќе дел од аген­
дата на комисијата и дека не се 
очекува никакво противење за 
поднесување на тужбата.

Извори, пак, блиски до „Гас­
пром“, изјавија дека компа­
нијата уште пред две недели 
изразила желба да се договори 
со комисијата. Официјалните 
разговори за постигнување 
спогодба паднаа во вода отка­
ко Русија минатата година го 
отцепи Крим од Украина.

Со тужбата против „Гаспром“, 
Вестагер достигнува кулми­
нација во борбата со монопо­
ли против уште една голема 
компанија само една недела по 
тужбата против американска­
та компанија „Гугл“. Случајот 
против „Гаспром“ може да ре­
зултира со мултимилијардер­
ска казна за компанијата.

❶ Откако пропадна прое­
ктот „Јужен тек“ во кој ЕУ 

ја притисна Бугарија да не дозво­
ли изградбата на рускиот гасовод 
да стигне до Европа, на Русија ѝ 
требаше алтернативна траса, која 
не би поминувала низ Украина (и 
Бугарија). Според планот на Кремљ, 
тоа треба да се оствари во следни­
те три години. Бидејќи Унгарија и 
Србија на драго срце прифаќаат да 
го транспортираат рускиот гас до 
австрискиот централноевропски 
центар за гас, Грција беше единс­
твената алка што недостигаше во 
синџирот на транспорт. Со постиг­
нувањето на тој договор, Русија до­
бива зелено светло да го продолжи 
„Син тек“ сè до Австрија и да си ја 
зачува доминацијата на европски­
от енергетски пазар и истовремено 
да ја стави Украина во крајно непо­
волен вакуум.

Европската комисија почна официјална истрага на „Гаспром“ 
и неговите деловни активности во некои источноевропски и 
јужноевропски земји уште во 2012 година поради сомнеж дека 
компанијата jа злоупотребува својата доминантна позиција во 
снабдувањето со природен гас

Директорот 
на „Гаспром“ 
во Атина, 
ЕУ ќе тужи 
за монопол

ЕВРОПА ПОЧНУВА ДА ПОКАЖУВА  
ВОЗНЕМИРЕНОСТ ОД ИЗГРАДБАТА  
НА „ТУРСКИ ТЕК“

Извор: „Зиро хеџ“
Превод: Марија Манасиева

❷ Наеднаш, Русија станува 
великодушен добротвор, 

кој вјаса да ја спаси Грција, а во 
исто време уште повеќе да ѝ го 
загорчи животот на еврозоната 
и да собере уште по некој по­
зитивен бод од јавноста. Уште 
пред неколку недели беше јасно 
дека грчкиот народ е многу по­
позитивно настроен кон Русија 
отколку кон еврозоната. Со тоа, 
Русија си придоби клучен сојуз­
ник за само пет милијарди евра, 
без воопшто да има обврска да 
го реструктурира грчкиот би­
ланс на состојба ако Грција из­
лезеше од еврозоната и ако се 
приклучеше кон Евроазиската 
економска унија. Тоа значи дека 
сите идни обиди на ЕУ да ѝ на­
метнат нови санкции на Русија 
ќе бидат залудни благодарение 
на грчкото вето.

Иронично е што токму гер­
манскиот министер за фи­
нансии, Волфганг Шојбле, 
рече дека Грците можат сло­
бодно да си се договараат со 
Русија и со Кина во обид да 
го избегнат банкротот што 
им се заканува. Се чини дека 
Грците го направија токму 

тоа што Германецот им го 
предложи, ама резултатот 
сигурно нема да ѝ биде по 
ќеф на Германија. И токму 
затоа ЕУ сега го возвраќа 
ударот. █

Путин, пак, со изградбата на „Турски тек“ ќе отепа два зајака  
со еден куршум:

СВЕТ

В о Македонија нема човек 
што не ја знае песната 
„Т’га за југ“. Песната на 

Константин Миладинов кај 
секого од нас предизвикува 
спомен на славните браќа од 
Струга. Тие заедно со Прличев, 
Шапкарев и со Жинзифов се 
носители на македонската 
преродба во 19 век. Тоа што 
за Франција е Иго, за Русија Го­
гољ - за Македонија се браќата 
Миладиновци. По повод одбе­
лежувањето на 200 години од 
раѓањето на Димитар Мила­
динов, спомен-плочи во знак 
на сеќавање на овие дејци беа 
поставени во Истанбул, Москва 
и во Загреб.

- Треба уште да се трага. 
Струга има дејци како поко
ен Петар Чакар, кој ја откри  

Како основачи на македонската 
национална преродба, Димитар 
и Константин биле поттик и за 
светскиот поетски фестивал во 
Струга, „Струшките вечери на 
поезијата“, кој традиционално 
се отвора секоја година со 
Константиновата антологиска 
песна „Т’га за југ“, која има 70 
препеви на околу 50 јазици

Спомен-куќата на  
Миладиновци и денес 

привлекува  
поети од  

целиот свет

СОЧУВАН Е ПРЕПОЗНАТЛИВИОТ ИЗГЛЕД НА КУЌАТА ОД 19 ВЕК, КОЈА ИЗГОРЕЛА ВО ПОЖАР

Пишува | Невена Поповска

>

фотографијата на мајката 
на браќата, Султана, родум 
од Магарево – Битолско. Но, 
сѐ уште не се расветлени 
деталите за нивниот живот 
во Москва, Истанбул... - вели 
Разме Кумабароски.

Според нивниот потомок, 
Ристе Миладинов, кој е че­
тврто колено од машката ло
за на Димитар Миладинов, 
тие се многу позначајни како 
македонски преродбеници 
кои отвораат училишта на 
сопствениот јазик и култура 
отколку на поетско поле.

На местото на поранешна­
та семејна куќа на славните 
браќа во родната Струга е 
изградена спомен-куќа, која 
Завод и музеј Охрид комплет­
но ја санираше и адаптираше. 
Репрезентативниот објект ли
чи на автентичната струшка 
и македонска староградска 
архитектура.

- Поради несоодветно одржу
вање, објектот имаше одреде
ни оштетувања на покривот, 
на таваните од првиот кат и, 
генерално, на целиот објект. 
Со проектот кој го изработив
ме во текот на 2010 година, 
се констатираа сите оштету
вања, се направи проект како 
тие треба да бидат санирани 
и на кој начин ќе се адапти
ра објектот со оглед на новата 
функција што ќе ја добие. Згра
дата ја користеа „Струшките 
вечери на поезијата“, но сега 
веќе ја користи и музејот – ве
ли доктор Никола Незлобински 
од Струга.

- Објектот функционално е  
поделен на овие две институ
ции, дел за изложбен простор, 
каде што се изложени моза
ични површини подигнати од 
археолошки локалитети, а во 
дел е вратена поставката што 
и порано постоела во него за 
браќата Миладиновци - вели 

архитектката Тања Паскали-Бунташе­
ска, директорка на Завод и музеј Охрид.
Таа објаснува дека со овој приоритетен 
зафат се сочувани ликот на старата куќа 
на Миладиновци од 19 век, која изгоре­
ла во пожар, и препознатливиот стил 
на објектот - ѕидан во камен, со дрвени 
еркери и богат ентериер со дрвени та­
вани и резба.

Во 2011 година беа одбележани 150 го­
дини од излегувањето на златната книга 
на македонската преродба. Станува збор 
за Зборникот на Миладиновци, за кој по­
широката јавност знае дека песните ги 
собрале Димитрија и Константин, но по­
мал број знаат дека во зборникот своја 
значајна улога имал и братот Наум. Треба 
да се нагласи дека тие се основоположни­
ци на сѐ што се вика култура, се разбира 
тука најприсутна е литературата, но во 
првата верзија на зборникот биле содр­
жани и нотните записи на Наум Милади­
нов, а тоа значи дел кој, за жал, отпаднал. 
Тоа нѐ наведува да размислуваме дека 

ова знаменито семејство имало 
удел и во музиката и во сценски­
те уметности. Значи, тие биле не 
само основоположници, туку и 
инспиратори на современите ма­
кедонски творци, велат поетите. 
Славните браќа, интелектуалци­
те Миладиновци, во времето на 
Отоманската империја и туѓите 
пропаганди против Македонци­
те имале интернационално обра­
зование и просветителска карие­
ра. Нивните коски, најверојатно, 
почиваат во водите на Босфор. 
Како основачи на македонска­
та национална преродба биле 
поттик и за светскиот поетски 
фестивал во Струга, „Струшките 
вечери на поезијата“, кој тради­
ционално се отвора секоја година 
со Константиновата антологиска 
песна „Т’га за југ“, која има 70 пре­
певи на околу 50 јазици.

Спомен-куќата на Миладиновци 
има свечена сала и изложба на 
дела од добитниците на „Златен 
венец“ во изминатите пет деце­
нии. Во куќата е изложен и ори­
гинален мозаик од 50 квадратни 
метри, кој потекнува од ранохри­
стијанска базилика пронајдена во 
струшкото село Октиси.

- Значењето на Миладиновци 
за македонската национална 
културна историја и традици
ја е капитално. Тие со своето 
богато извонредно творештво, 
кое ѝ го оставија во наследство 
на Струга и на Република Ма
кедонија, гласно ги истакнаа 
начелата и важноста на нацио
налната борба за самобитност, 
ги презентираа посебностите 
на македонскиот народ, него
вата култура, традиција и исто
рија. По децении запуштеност, 
спомен-куќата на браќата Ми
ладиновци, објект препознат
лив по автентичната старо
градска архитектура, конечно 

го доби својот вистински лик. 
Ја обновивме внатрешноста ко
ја е со богат ентериер и резба, 
со максимално запазување на 
сите значајни архитектонски 
карактеристики на објектот - 
смета министерката Елизабета 
Канческа-Милевска.

За академик Матеја Матевски, 
пак, пријатно е чувството и уште 
подлабока е возбудата да се биде 
пред обновениот дом на големи­
те струшки браќа кои беа пот­
тик и во чиешто сеќавање почнаа 
„Струшките вечери на поезијата“.

- Поголема и повозвишена инс
пирација за оваа наша мани
фестација не би можела да се 
замисли - смета Матевски, кој 
е и прв добитник на наградата 
на СВП „Браќа Миладиновци“ во 
1963 година.

Спомен-куќата се наоѓа во Стру­
шката чаршија и е реконструи­
рана со средства од Министерс­
твото за култура. Се простира 
на 470 квадратни метри кои оп­
фаќаат: приземје, сутерен и кат. 
Во објектот целосно се сменети 
дрвенаријата и внатрешниот 

ентериер, а ставени се нов под 
и паркет. Просторот е облагоро­
ден со рачно изработен мебел во 
стилот од втората половина на 19 
век, но и со автентичниот мебел, 
експонати од семејната куќа на 
Миладиновци и оригинални до­
кументи и факсимили.

Музејот на Струга таму има по­
стојана поставка за животот и 
делото на Димитар и на Констан­
тин. Според директорот на стру­
шкиот музеј, Сашо Цветковски, 
темелното обновување на куќата 
на струшките браќа се случува во 
исклучително значаен период.

- Комплетно се сменети целата 
дрвенарија и внатрешниот ен
териер, а ставени се и нов под 
и паркет. Претходно објектот 
беше во исклучително лоша 
состојба. Со реафирмација на 
оваа спомен-куќа се отвори 
можност за постојано честву
вање на животот и делото на 
браќата Миладиновци. Со само
то отворање и пристапноста на 
домот им овозможуваме на сите 
заинтересирани да доаѓаат и 
да се запознаваат со нивното 
дело - појаснува Цветковски. █

Д еца седнати пред компјутер 
по цел ден, играат игри на 
таблет или на мобилен те­

лефон, со искривен ’рбет следат 
часови на училиште, физички се 
неактивни и се со зголемена телес­
на тежина. Сево ова резултира со 
мрзлива нација, која сѐ помалку се 
движи, а има сѐ повеќе проблеми 
со локомоторниот апарат. Болки 
во грбот, во колената, колкови­
те, дискус хернија, остеопороза 
се најчестите проблеми со кои се 
среќаваат физијатрите во својата 
практика. Искуството на д-р Ирина 
Поп-Димитрова – Митревска, спе­
цијалист по физикална медицина 
и медицинска рехабилитација во 
„Промедика медикал центар“ вели 
дека овие проблеми се резултат на 
денешното време и на денешниот 
начин и стил на живеење. Пробле­
мот со ’рбетот го имаат сите уште 
од најрана возраст.

█ Што е физијатар и со што се 
занимава физијатријата како 
специјалистичка и супспеција
листичка гранка од медицината?
ПОП-ДИМИТРОВА: Физијатар е 
лекар специјалист по физикална 
медицина. Негово поле на специја­
лизација е физикалната медицина 
и рехабилитацијата и се занимава 
со превенирање, терапија и со спре­
чување проблеми, односно сѐ што 
влегува во локомоторниот апарат 
составен од коски, мускули, нер­
ви и од зглобови. Често се мешаат 
физијатрите и физеотерапевтите. 
Физијатарот е лекар со специја­
лизација по физикална медицина, 
а физиотерапевтите се со средно 
медицинско училиште или висо­
ка школа и се, исто така, едуцира­
ни. Физијатарот ја препорачува 
терапијата, физиотерапевтот ја 
спроведува според протоколите 
препишани од физијатарот. Полето 
на работа на физијатарот е широ­
ко – ние третираме заболувања од 
локомоторен систем, невролошки 

заболувања, мозочни удари, пери­
ферни повреди, трауми, сообраќај­
ни несреќи, хронични нервни забо­
лувања како Паркинсонова болест, 
мултиплекс склероза. Покриваме 
дел од ортопедија, трауматологи­
ја, неврологија, детска хирургија, 
ревматологија, кардиоваскуларни 
заболувања, односно третираме по­
стинфарктни состојби, аритмии и 
навлегуваме во интернистичкиот 
дел, тоа значи респираторни за­
болувања.

█ Кои се најчестите заболува
ња на локомоторниот апарат 
составен од коските, мускулите 
и од зглобовите (тетивите и ли
гаментите)?
ПОП-ДИМИТРОВА: Најголем проб­
лем што јас би го издвоила и изо­
лирала е ’рбетниот столб. Тоа го 
покажува моето искуство, а е ре­
зултат на денешното време и на де­
нешниот начин и стил на живеење. 
Проблемот со ’рбетот го имаат сите 
уште од најрана возраст. ’Рбетниот 

столб би го опишала како едно дрв­
це на кое е закачена целата тежина. 
Замислете каков и колкав товар по­
стојано носи на себе тој ’рбет? Многу 
е важно како растат децата, какви 
навики имаат, дебелината. Корени­
те на проблемот, според мене, се во 
раното детство, а подоцна се рефле­
ктираат со пасивно седење, физичка 
неактивност, индиферентност кон 
своето тело и тоа потоа дава негати­
вен резултат. Тие промени, ако уште 
во најрана возраст не се спречат, во 
подоцнежни години ќе се рефлекти­
раат со остеопороза. Мерењата по­
кажале дека децата што се физички 
активни нема да развијат остеопо­
роза. Таа се јавува кај луѓето што 
се физички неактивни. Оттука по­
текнува најголемиот и најсериозен 
проблем што сите нѐ засега. Денес 
Западот почна да презема мерки и 
една наука ја модификува и ја нарече 
ергономија. Постои плејада од испи­
тувања и научно докажани тврдења, 
кои ни кажуваат како треба да се од­
несуваме со нашето тело, како да се 
движиме, спиеме, седиме, како да се 
наведеме пред да подигнеме нешто 
тешко. Исто така, важна е генетика­
та, но не значи дека ако вашата мајка 
има остеопороза и вие ќе ја имате. 
Веројатноста е поголема, но ако на­
време преземете мерки, поверојатно 
е дека нема да имате остеопороза во 
подоцнежните години.

█ Кои се главни причини за овие 
заболувања?
ПОП-ДИМИТРОВА: Стилот на жи­
вот, физичката неактивност. Нај­
страшно е што постои пасивност, 
луѓето не сакаат да се движат. Се­
којдневно работам со пациенти и 
само 10 до 20 проценти од нив имаат 
голема желба да се коригираат и да 
бидат физички активни. Другите 
сметаат дека само физикалната те­
рапија им е доволна. Таа треба да 
ги поттикне, да ги раздвижи, да по­
могне, но физикалната терапија не 
може да намести дискус хернија. Фи­
зикалната терапија е софистицирана 
наука, која има прогресивно дејство. 
Ги едуцираме пациентите како да 
вежбаат, како да се движат, даваме 
совети за тежината и го пуштаме 
пациентот едуциран да знае што да 
прави понатаму, како да се заштити. 
Кај мал број пациенти имаме поврат­
на информација. Таму каде што ја 
има, резултатот е очигледен. Ние 
не сме магионичари. Нашиот успех 
во физикалната медицина е да го 
запреме влошувањето на состојбата.

█ Колкаво влијание имаат комп
јутеризацијата на општеството, 
недоволната физичка актив
ност, лошата исхрана и пре
кумерната телесна тежина во 
појавата на болестите, или по
вредите на коскено-мускулно-
зглобниот систем?
ПОП-ДИМИТРОВА: Тоа се најте­
шките фактори на ризик. Сите овие 
се фактори на ризик и порано или 
подоцна ќе создадат услови да се 
развие некое дегнеративно забо­
лување. Ќе страдаат зглобови, ли­
гаменти, тетиви, ’рскавици, потоа 
и ’рбет, колк, колено. Искуството 
покажува дека постои индиферент­
ност кај родителите врз развојот 
на децата. Порано се растеше со 
играње ластик, топка, џамлии, се 
трчаше. Денес децата не излегу­
ваат надвор. Не играат. Коренот 
на проблемот кај децата го гледам 
во обврските на родителите. Денес 
децата се препуштени сами на себе. 
Не се контролирани од родителите. 
Најлесно е да се вклучи компјутер, 
телефон, таблет и да се помине вре­
мето играјќи игри до бескрај. Роди­
телот е среќен дека нема обврски, 
детето е среќно дека игра игри, а 
сето тоа е трагично. Новото време 
донесе нов тренд на живеење, по­
веќе часови се минуваат на работа, 
а децата се запоставени. Родителот 
треба да обрне внимание тие да се 
физички активни, да се занимаваат 
со спорт, да играат надвор. Дете не 
смее да седи пред компјутер повеќе 
од 45 минути, според ергономските 
протоколи. Што може да очекуваме, 
кога мали деца, од две-три години 
ги гледаме како играат на мобилни 
телефони или на таблети? Затоа е 
многу важен односот на родите­
лите. Лошите положби, долгите 
седења, неправилните положби 
при седење, при спиење. Многу е 
важно и на каков душек се спие, 
на каква перница, на какво столче 
се седи. Никогаш не е еден фактор, 
секогаш станува збор за повеќе фа­
ктори. Тоа се генетика, неактив­
ност, лошо држење на телото. Не­
одамна правевме истражување во 
едно основно училиште каде што 
беа опфатени ученици од петто до 
деветто одделение. Кај ученици­
те каде што имаше отстапувања 
испративме допис до родителите. 
Одѕивот беше поразителен – само 
пет проценти од родителите се ја­
вија и се заинтересираа. Како тогаш 
сакаме да имаме млади, здрави и 
витални генерации. Не знам каде 

ќе нѐ однесе сево ова. Свеста ни е на многу 
ниско ниво. Децата треба да јадат изба­
лансирана храна, богата со овошје и со 
зеленчук и сето тоа што ќе го изедат треба 
да го потрошат.

█ Каква е дијагностиката и лекување
то на заболувањата и на повредите на 
коските, мускулите и на зглобовите?
ПОП-ДИМИТРОВА: Не треба да се потце­
нува ниту една повреда. Секоја повреда 
остава последица. Не мора веднаш да се 
брза на рендген, доволно е и совет со ма­
тичен лекар, па тој ќе процени што треба 
да се направи.

█ Што е метеопатија, мит или факт? Да
ли и како временските промени влија
ат на локомоторниот систем кај луѓето?
ПОП-ДИМИТРОВА: Метопатијата е факт. 
Многу често луѓето сигнализираат про­
мени на временските услови. Најчесто 
тоа го сигнализираат пациенти што има­
ат претходна повреда. Тоа не е случајно. 
По извесен број години тие чувствуваат 
болка на местото на повредата. Ткивото 
околу скршена коска, исто така, страда и 
овие повреди не поминуваат незабележа­
но. Најчесто тоа се хронично напреднати 
дегенеративни промени во колената или 
во колковите. Тоа се некои сигнали, кои 
луѓето ги чувствуваат. И генетиката, исто 
така, има влијание.

█ Сведоци сме на големи температурни 
разлики во последните недели. Како 
тоа го поднесуваат хронично болните?
ПОП-ДИМИТРОВА: Кај кардиоваскуларни­
те болести посебно се чувствуваат темпе­
ратурните разлики преку покачување на 
крвниот притисок, проблеми со циркула­
цијата и слично. Во физикалната терапија 
не смеат да се прават терапии ако паци­
ентот дојде со покачен крвен притисок. 
Физикалната терапија е многу поврзана 
со времето. Најдобро време за терапии е 
пролет и есен. █

Секојдневно работам со пациенти и само 10 до 20 проценти 
од нив имаат голема желба да се коригираат и да бидат фи
зички активни. Другите сметаат дека само физикалната тера
пија им е доволна. Таа треба да ги поттикне, да ги раздвижи, 
да им помогне, но физикалната терапија не може да намести 
дискус хернија, смета д-р Ирина Поп-Димитрова - Митревска

Луѓето не сакаат да се движат
ЗДРАВЈЕ| ИНТЕРВЈУ |  Д-Р ИРИНА ПОП-ДИМИТРОВА - МИТРЕВСКА, СПЕЦИЈАЛИСТ ПО ФИЗИКАЛНА МЕДИЦИНА И  МЕДИЦИНСКА РЕХАБИЛИТАЦИЈА ВО „ПРОМЕДИКА МЕДИКАЛ ЦЕНТАР“

Разговараше | Александра М. Бундалевска
Фото | Александар Ивановски

Да се украде насмевка од 
дете чиешто секојдне-
вие се четирите ѕида во 

болничката соба, многуте апа-
рати, лекарствата и загрижени-
те родители. Да светнат очиња-
та на детенце кое секојдневно 
гледа болка и солзи во очите 
на родителите... Нема поголемо 
богатство, нема човек што би 
останал имун на насмевката 
на дете кое се бори со тешка 
болест. Надежта е таа што нѐ 
одржува, надежта е таа што по-
следна умира... 

Златната рипка остварува жел-
би. Така барем велат. Македон-
ската „Златна рипка“ навистина 
го прави детскиот сон реалност. 
Неодамна формираната фонда-
ција „Златна рипка“ им подари 
по една златна рипка на деца-
та на Одделот за онкологија на 

Кога детските 
очиња ќе 
светнат,
болеста е 
немоќна
За децата кои секојдневно се со чичковците и со тетките во 
бели мантили многу е важно да веруваат дека сѐ е остварливо. 
А, за нив е најважно остварувањето на нивната најголема 
детска желба. Побудата на позитивното влева надеж
Пишува | Билјана Зафирова  

Клиниката за детски болести 
во Скопје. Сите деца од 3 до 16 
години што боледуваат од теш-
ки болести имаат задача - да ја 
негуваат златната рипка, да ја 
хранат, да ѝ ја менуваат водата 
и секојдневно да ѝ ја кажуваат 
својата желба.

█„Златна рипка“ е многу млада 
фондација која има цел да го 
размрда болното секојдневие 
на најмладите, на децата кои 
се лекуваат на Одделот за он-
кологија на Клиниката за дет-
ски болести. Нема друг начин 
да го пребродат тоа освен со 
тешки терапии. Потребна им 
е огромна позитивна мисла, 
која Фондацијата сака да им 
ја всади. Сакаме да им всадиме 
дека ништо не е невозможно. 
Дури и таа борба со најтешки-
те болести не е невозможна, 

туку сѐ е остварливо доколку 
навистина се верува во тоа – 
вели Неда Китановска, претсе-
дателка на Фондацијата „Златна 
рипка“.

За децата кои секојдневно се со 
чичковците и со тетките во бели 
мантили е многу важно да веру-
ваат дека сѐ е остварливо. А, за 
нив е најважно остварувањето 
на нивната најголема детска 
желба. Побудата на позитив-
ното влева надеж. Китановска 
вели дека нивната задача е да 
им го размрдаат секојдневието. 
Желбите се најразлични – запоз-
навање на омилените пејачи, да 
патуваат некаде, домот да им 
изгледа како домот на некој лик 
од приказните и од цртаните 
филмови... и закрепнувањето е 
една од желбите.

█ Сакаме да исполниме сѐ – 
некое детенце да посака да 
отиде на Марс, ќе направиме 
услови на Земјата да се чув-
ствува како да е на Марс. Пла-
нираме да ги оствариме сите 
желби, секако со помош на 
компаниите и на други луѓе 
– додава Китановска.
 

Да ја вратиме 
насмевката на Сара
Борбата со тешките болести е 
непредвидлива. Напорот да се 
исполни тој детски сон е допол-
нително компликуван поради 
медицинската нега. Секое дете 
мора да добие посебен третман. 
За да замине некаде, потребно 
е докторите да оценат и да доз-
волат дека е погодно време за 
патување и дека тоа нема да ѝ 
наштети на здравствената сос-
тојба на детето. Потребни се по-
себни услови за превоз, посебни 
услови за сместување... Тоа поне-
когаш знае да ја забави работата. 
Некогаш болеста знае да биде 
побрза... 

█ Желбите се многу ситни. Но, 
за тие деца тие желби значат 
живот. Самото исполнување 
на желбите е тесноповрзано 
со состојбата на децата. Не 
во секој момент можеме да 
го реализираме тоа што е 
потребно – коментира нашата 
соговорничка.

Сара е девојче кое е сместено на 
Клиниката за детски болести во 
Скопје. Таа има 12 години и бо-
ледува од медулобластома. Ин-
спирирана од подводниот свет, 
сака нејзината детска соба да 
биде иста како таа во која живее 
Ариел. „Златна рипка“ сака да 
ѝ ја направи целата соба како 
во подводниот свет на Ариел. 
Сара наскоро ќе го заврши свое-
то лекување и ќе си оди дома, а 
Фондацијата сака да ѝ докаже 
дека навистина ништо не е не-
возможно. Следно исполнување 
е подводниот свет на Ариел. Тоа 
ќе ја врати насмевката на Сара, 
ќе ја врати нејзината надеж, тоа 
ќе го исполни сонот на детето 
кое се бори за живот.  

Мора да се дејствува брзо за да 
не биде предоцна. Китановска 
вели дека Македонците важат 
за луѓе со големо срце, и тоа по-
стојано го докажуваат. Верува 
дека компаниите и луѓето ќе по-
могнат да се оствари уште еден 
детски сон, по остварувањето 
на сонот на Мехмед, кој има 4 
години и сакаше да вози голем 
мотор. Голем... до небото!

Мехмед има велосипед во Стру-
га, но сега пораснал и сака да 
има голем црвен мотор на кој ќе 
нѐ вози сите нас Но, за да вози 
голем мотор, потребни му се 
кацига, ракавици и чизми. Не-
говата златна рипка се вика 
Златица, а за неа се грижат тој и 
неговата баба. Мотоциклистите 
во Скопје му приредија незабо-
равен ден на малиот Мехмед, 
кој боледува од леукемија. 
Мехмед на картингот кај СРЦ 
„Борис Трајковски“ стигна со 
баба си и дедо си, а го прече-
каа мотоциклисти од разни 
мотоклубови и поединци кои 
се одзваа на хуманиот повик

Црвениот мал мотор, заедно со 
јакната и со кацигата, стоеше 
со црвена панделка, а зад него 
беа наредени мотоциклистите 
со своите мотори. Тие му по-
могнаа да ги облече јакната и 
кацигата, и да го направи пр-
виот круг со моторот. Збунет 

од големиот број мотори околу 
него, срамежливо застана до 
дедо си Хусаин велејќи му дека 
подоцна повторно ќе се вози. 
Дедото гледајќи го својот внук 
како се радува на подарокот, 
возбудено им се заблагодару-
ваше на сите што учествуваа 
во исполнувањето на желбата 
на Мехмед. 

█ Направивме убав момент за 
него, кој сѐ уште го раскажува 
и сѐ уште буди насмевка на 
неговото лице. Ние крадеме 
негова насмевка. Во „Борис 
Трајковски“ беше прекрасно 
да се види како на едно дете 
му светкаат очите поради 
нешто кое му изгледало не-
возможно. Голем дел од луѓе-
то на кои им пристапивме со 
големо срце прифатија да 
помогнат. Мотоциклистите 
се големи луѓе со нежно срце. 
Имаше повеќе од 100 мото-
циклисти – вели Китановска.

ЗЛАТНАТА РИПКА ГО ИСПОЛНУВА ДЕТСКИОТ СОН, 
БИТНА Е САМО ВЕРБАТА ДЕКА СЀ Е МОЖНО

Засега „Златна рипка“ работи само со де-
цата од Клиниката за детски болести. Са-
каат да им помогнат на триесетина дечиња 
кои се наоѓаат таму. Китановска посочува 
дека тоа е првата етапа, а натаму се наде-
ваат дека ќе допрат до сите деца на кои 
им се потребни.

На неколку начини може да се донира 
на Фондацијата. Отворени се телефон-

ски броеви (Т-мобиле: 070/143-300; Вип: 
077/143-500; OНЕ: 075/143-800), а има и 
е-платформа на веб-страницата zlatnaripka.
mk, каде што можат да помогнат и приватни 
лица и фирми. 

█ Отворени сме за партнерство. Соработу-
ваме со волонтери. Потребни ни се волон-
тери  со медицинско искуство, но и луѓе за 
оперативниот дел – посочува Китановска.  

Потребни се средства и волонтери

 „Златна рипка“ 
е многу млада 

фондација која 
има цел да го 

размрда болно-
то секојдневие 
на најмладите, 
на децата кои 

се лекуваат 
на Одделот за 
онкологија на 
Клиниката за 

детски болести

Сара е девојче 
кое е сместено 
на Клиниката за 
детски болести 
во Скопје. Таа 

има 12 години и 
боледува од ме-
дулобластома. 
Инспирирана 

од подводниот 
свет, сака неј-
зината детска 
соба да биде 
иста како таа 
во која живее 

Ариел

В о 330 година (стара ера) пер­
сискиот цар Дариј Трети бил 
убиен од сопствените тело­

хранители, Персија била целосно 
поразена, a власта била преземена 
од страна на кралот Александар 
Трети Македонски. Сепак, и покрај 
остварувањето на главните цели 
од походот кон Персија, античките 
Македонци во есента 330 година сè 
уште марширале кон Исток, а ни­
кој освен Александар да не знаел 
што точно и зошто тоа се случува. 
Место враќање кон родниот крај и 
уживање во плодовите од успесите 
реализирани од воените победи 
над моќната Персија, за македон­
ската војска војната и крвавите 
битки како да немале крај. Како 
кулминација од сето тоа, кралот 
сакајќи да им се доближи на но­
вите народи почнал да прифаќа 
нови обичаи и традиции, а во исто 
време како да ги запоставил сопс­
твените. Тоа предизвикувало гнев 
и немир во редовите на македон­
ската војска.

Случајно или не, можеби и како 
директен резултат на тоа незадо­
волство, во декември 330 година 
(стара ера), додека војската била 
стационирана во градот Фарах 
(денешен западен Авганистан), се 
случил еден од првите посериозни 
внатрешни проблеми од походот 
на Александар. Бил обелоденет за­
говор за ликвидација на кралот, а 
меѓу обвинетите се нашло и името 
на Филота, еден од најистакнатите 
команданти во македонската вој­
ска, генерал на Хетајрите - најелит­
ната македонска коњичка единица, 
и прв човек одговорен за обезбеду­
вањето на кралот.

Целиот заговор детално била 
опишана во шестата книга од 
„Историјата на Александар“, на­
пишана од римскиот историчар 
Квинти Куртиј Руф во 1 век од 
нашата ера. Нема многу да се 
задржуваме на политичкиот 
контекст од целиот овој на­
стан. Ќе се фокусираме главно 
на судскиот процес и на говори­
те на Александар и на Филота 
бидејќи таму, покрај другото, 
се споменува и античкиот ма­
кедонски јазик како посебен 
јазик, различен од хеленскиот 
и неразбирлив за Хелените и 
за источните народи.

Филота одговорил:
- Освен Македонците, тука 
има многу други сведоци, 
кои ми се чини полесно ќе 
ги разберат моите зборо

ви, ако се пос
лужам со исти
от (хеленски, 
б.м.) јазик, на 
кој ти штотуку 
проговори, тоа 
и ти го напра
ви, мислам, са
мо затоа, за да 
можат, говорот, 
повеќе луѓе да 
ти го разберат.

Кралот потоа се 
надоврзал:
- Гледате ли, 
Филота си го 
мрази татко
виот (македон
ски, б.м.) јазик, 
затоа што тој 

самиот се откажува да се 
изразува на него. Но тој 
може да говори како сака, 
вие, да знаете дека тој се 
оддалечил, како од нашите 
(македонски, б.м.) обичаи, 
така и од нашиот јазик.

Кој е тој „наш“, „татков“ јазик? 
Зар тоа е хеленскиот? Зошто ако 
античкиот македонски е хелен­
ски јазик тој би бил неразбир­
лив за самите Хелени или, пак, 
за источните народи во период 
кога хеленскиот јазик бил јазик 
на литературата, на трговијата, на 
дипломатијата, и воедно официја­
лен јазик употребуван во целокуп­
ната меѓународна комуникација? 
Одговорот е едноставен: Антички­
те Македонци зборувале на јазик 
различен од хеленскиот. 

Потфатот на Александар е еден 
од најголемите во целата чове­
кова историја. Тоа не се долже­
ло само на воената моќ на ма­
кедонската војска. Александар 
успеал да го постигне сето тоа 
благодарение и на неговиот од­
нос кон покорените народи. Тој 
бил првиот човек што почнал да 
ја брише разликата помеѓу Ан­
тичките Македонци, Хелените, 
и барбарите, преку создавање ед
на нова космополитска култура 

Јазикот на античките  
Македонци во делото  
на римскиот историчар  
Куртиј Руф

ИсториJа

Извадок:
Александар прво го погледнал 
со прекор и рекол:
- Македонците решија да те су
дат. Те прашувам, сакаш ли да 
зборуваш со нив на мајчиниот 
јазик (македонскиот, б.м.)?

(Quintus Curtius Rufus “History of Alexander” VI, 33-36)

„Дури има обвиненија против мене, дека си го презирам мојот 
мајчин јазик, дека ги омаловажувам обичаите на Македонците. 
Значи, тогаш, јас копнеам да владеам со нешто што го презирам? 
Беше, уште од многу одамна, кога татковскиот (македонскиот) 
јазик не се користеше во комуникацијата со други народи. Туѓ 
јазик мора да биде научен онолку добро од победниците како 
што е тоа случајот и со победените“.

(Quintus Curtius Rufus “History of Alexander” VI, 23-24)

со заемна почит меѓу сите наро­
ди што живееле во неа. Оттаму, 
слободно можеме да извлечеме 
заклучок дека користењето на 
хеленскиот јазик била политич­
ка алатка за нормализирање и 
стабилизирање на односите со 
источните народи, но никако 
не значело и губење на сопстве­
ните особености како што биле 
македонските обичаи, македон­
скиот јазик, култура, и особено 
македонската припадност. █

Пишува | 
Мартин Стефановски

Јазикот на античките Македон­
ци никогаш не постанал меѓуна­
роден јазик во Александровата 
империја бидејќи наметнување­
то непознат јазик во империја 
составена од разнородни наро­
ди несомнено би предизвика­
ло негодување и отпор против 
македонската власт. Од друга 
страна, хеленскиот бил меѓуна­
роден јазик, прифатен како на 

Западот така и на Истокот, како 
јазик на дипломатијата и на тр­
говијата и тоа векови наназад 
уште пред да биде роден Але­
ксандар. Самиот Филота, бранеј­
ќи се, посочил дека уште пред 
нивното време „татковскиот“ 
(македонскиот, б.м.) јазик не се 
користел во државните работи, 
односно во комуникацијата со 
другите народи:

Култура

1
Автентични  

гласови
Раде  

Силјан

2
Бездомникот  
со златен 
часовник
Верче  
Карафилоска

3
 Градинар  

пустина
Божин  

Павловски

4
Здивот на 
тишината
Јован 
Дамјановски

	 5
Сликање на  

ангелот
 Иван  

Василевски

КНИЖАРНИЦАТА „МАТИЦА 
ЕКСКЛУЗИВ“ ПРЕПОРАЧУВА:

ПОЕЗИЈАТА НА МАЏИРОВ ЈА СЛУШАА 300 ЛУЃЕ ВО КОНГРЕСНИОТ 
ЦЕНТАР ВО МИНЕАПОЛИС, САД

Традицијата со поетски читања на инаугу
рациите на американските претседатели ја 
почнал Кенеди во 1961 година, со поетот 
Роберт Фрост, а Бил Клинтон во 1993 година 
ја избрал легендата на афроамериканската 
поезија, поетесата Маја Ангелоу

Македонскиот поет Никола 
Маџиров во преполната ха
ла со повеќе од 300 луѓе во 

Конгресниот центар во Минеапо­
лис во САД, настапи заедно со Ри­
чард Бланко, поетот што го избра 
Обама да чита на неговата втора 
инаугурација за претседател на 
САД. Ричард Бланко и Маџиров се 
надоврзуваа, наизменично читај­
ќи поезија поврзана со мотиви од 
детството и од бегствата. 

█ Бланко се изрази позитивно за 
поезијата на Маџиров зборувајќи 
за различните и мали култури и 
за пресвртот во неговата поетика 
по преселбата во САД. Следуваше 
потпишување на нивните книги, 
а сите примероци за кратко вре
ме беа распродадени - раскажува 
Маџиров.

Традицијата со поетски читања на 
инаугурациите на американски­
те претседатели ја почнал Кенеди 
во 1961 година, со поетот Роберт 
Фрост, а Бил Клинтон во 1993 годи­
на ја избрал легендата на афроаме­
риканската поезија, поетесата Маја 
Ангелоу. Читањата на Маџиров беа 
архивирани од американската Асо­
цијација на писатели и програми 
за пишување.

Не толку одамна британскиот 
„Гардијан“ ја објави листата на 

Никола Маџиров рецитираше со Ричард 
Бланко, инаугурацискиот поет на Обама

најдобрите 
педесет свет­
ски љубовни 
песни напи­
шани во последните 50 години, на 
која се најде и песната на Маџиров 
„Кога некој заминува...“. 

█ Не очекував дека фокусот на чо
вештвото може да се сврти кон љу
бовта без да ни се случи трагедија на 
светска војна. Можеби оваа листа е 
природен одговор на урамнотежува
њето на еросот и на танатосот, тивок 
одговор на сите гласни јубилеи како 
100 години од Првата светска војна 
или илјада години од Самуиловата 
битка. Денес се зборува за слобода, 
права, разновидност, а сето заедно 
може да се каже со еден збор, кој сè 
поретко се изговара – љубов. Сепак 
не го сметам тоа за недостиг затоа 
што верниците добро знаат дека 
честото изговарање на името на Бо
га ја намалува неговата моќ. Така е 
и со љубовта. Молкот за љубовта е 
еднакво силен колку и молкот на 
вљубените. За разлика од неа, кога 
историјата молчи или е прегласна, 
се случуваат војни. Израснав во вре
ме во кое шепотот беше начин да се 
остане неповреден - вистината беше 
тивка, а љубовта молчалива. Есте
тиката на шепотот беше најмалку 
прашање на еротичност. Љубовта 
е тишина спротивна на молчењето, 
вели Маџиров.  █ (Н.П.)

БРЗИ И БЕСНИ 7
 FURIOUS 7

Заработка: 29.100.000 $

Жанр: акција
Режија: Џејмс Ван

Актери: Вин Дизел,  
Пол Вокер,  

Двејн Џонсон

ПОЛ БЛАРТ: ПОЛИЦАЕЦ  
ОД ТРГОВСКИОТ 2

  PAUL BLART: MAIL COP 2

Заработка: 24.000.000 $

Жанр: акција
Режија: Енди Фикман
Актери: Кевин Џејмс,  

Раини Родригез,  
Едуардо Верастеги

КРАЈ НА ПРИЈАТЕЛСТВОТО
UNFRIENDED

Заработка: 16.000.000 $

Жанр: трилер
Режија: Леван Габриадзе
Актери: Хедер Сосаман,  

Метју Борер,  
Кортни Халерсон

ДОМА
 HOME

Заработка: 10.300.000 $

Жанр: анимација
Режија: Тим Џонсон

Актери: Џим Персонс,  
Ријана,  

Стив Мартин

НАЈДОЛГОТО ПАТУВАЊЕ
 THE LONGEST RIDE

Заработка: 6.900.000 $

Жанр: драма
Режија: Џорџ Тилман Џуниор

Актери: Скот Иствуд,  
Брит Робертсон,  

Ален Алда

100 НАЈУБАВИ СЛИКИ НА СИТЕ ВРЕМИЊА

ТОП 5 НАЈГЛЕДАНИ ФИЛМА  
          во САД викендов

[  АНТОЛОГИЈА  ]

„Без наслов (жолто и сино)“ е 
дело на Марк Ротко, американски 
апстрактен експресионист.

Ова дело е насликано во 1954 го-
дина, кога уметникот насликал 
поголем број познати платна. Со 
огромни димензии, како и повеќе 
дела на Ротко, оваа слика ги преи-
спитува границите на апстрактно 
сликарство со спој на силни бои, кои 
како да блескаат однатре.

Ротко бил роден во Летонија, а 
во 1913 година емигрирал со се-
мејството во САД. Се самоубил во 
Њујорк во 1970 година █

ПО НАС

Еден ден некој 

ќе ги здипли нашите ќебиња 

и ќе ги прати 

на хемиско чистење 

од нив да го истрие 

последното зрнце сол, 

ќе ги отвори нашите писма 

и ќе ги реди по датуми 

наместо по исчитаност.

Еден ден некој 

ќе го размести мебелот во собата 

како шаховски фигури 

на почеток од нова игра, 

ќе ја отвори 

старата кутија за чевли 

во која ги чуваме 

паднатите копчиња од пижамите, 

недотрошените батерии и гладта.

Еден ден 

ќе ни се врати болката во ‘рбетот 

од тежината на 

хотелските клучеви и 

сомнежот со кој рецепционерот 

ни го подава 

далечинскиот управувач.

Туѓите сожалувања ќе тргнат по нас 

како месечина по заталкано дете.

„Без наслов (жолто и сино)“ од Марк Ротко

Никола Маџиров (1973)

В тората премиера оваа 
година во Драмски 
театар е текстот на 

драматургот Благица Секу­
лоска „Безљубни“, чијашто 
премиера е најавена за 6 мај. 
Овој текст беше награден на 
конкурсот на Македонскиот 
народен театар (МНТ) пред 
четири години. Почетокот на 
годинава за Секулоска ветува 
многу, со оглед на тоа дека 
таа се вработи во Театар Ко­
медија, во Драмски се работи 
праизведбата на „Безљубни“, 
а во меѓувреме многу други 
работи ја преокупираат Секу­
лоска – пишува поезија, про­
за, драмски текстови за деца, 
работи како јога-инструктор, 
истражува, ужива.

█ Во Драмски театар се 
работи праизведбата на 
„Безљубни“. Премиерата е 
најавена за 6 мај. За што се 
работи во претставата?
СЕКУЛОСКА: „Безљубни“ е 
приказна за љубовта и за неј­
зиното отсуство. Приказна за 
овој опредметен свет во кој 
ѝ се робува на материјата, за 
ненаситноста, за желбата да 
се биде материјално богат, за­
боравајќи да се биде добар, 
за луѓето кои како мрзливци 
ја преполнуваат својата уста 

со храна и пак не им е доста, 
за тркалото во кое се вртат, 
а не гледаат дека никаде не 
стигнуваат. „Безљубни“ е при­
казна за пет лика - Вистинска­
та, Вистинскиот, Погрешната, 
Погрешниот и Љубовникот, 
кои стануваат заложници на 
самите себе, заложници на 
одрекувањето од единстве­
ната битна работа - љубовта. 
Затекнати во своите лаги, 
затекнати во комотноста на 
привидот, отуѓени, отруени од 
горчливоста на нивните лоши 
избори, тие тргнуваат по раз­
решница на таквата позиција. 
Во таа партија шах, некои ќе 
загубат глава, некои ќе доби­
јат предност, но на крајот љу­
бовта е таа која на сите ќе им 
го зададе шах-матот. „Безљуб­
ни“ е мојот одговор на овој 
испразнет од вредност свет, 
одговор на несогласување и 
непомирување и крик за ви­
стина, крик за љубов – зашто 
и сѐ да имаш, ако немаш љу­
бов – ништо не си. Она што 
мене ми е особено значајно 
е што, конечно, ја имам мож­
носта да  бидам дел од созда­
вање на една  претстава, таа 
привилегија да бидеш дел од 
еден алхемиски процес, во кој 
си стигнал од ниво на мисла 
во твојата глава, па мислата си 
ја преточил во збор, па зборот 
станал драма, па таа хартија 

мата – да, го напишав детскиот 
текст „Љубов или пријателс­
тво“, оваа година ќе излезе и 
збирката „Стихораскажувалка“ 
во издание на „Блесок“ - ком­
бинација од проза и поезија. 
Пишувам и драми и комедии, 
и, да бидам искрена, подедна­
кво уживам кога низ различни 
форми создавам зборосвети.

█ Со години работите како 
инструктор по јога. На што 
ги учите Вашите посетители 
на курсот?

СЕКУЛОСКА: Самиот збор јога 
значи единство - унија меѓу јас 
и јас. Јогата е пат по кој трг­
нуваш за да се пресретнеш 
себе, пат на кој учиш свесно 
да дишеш, јогата е свесност и 
будност, јогата е поглед навна­
тре наместо нанадвор, јогата е 
алатка за да го видиш во себе 
мирот, балансот, потенцијалот. 
Јогата те учи никогаш да не 
се откажуваш, но секогаш да 
знаеш кога да пуштиш. Јогата 
е моја љубов и не сум сигурна 
дали е вистински терминот 

дека некого учам нешто, туку 
едноставно јас таа љубов само 
ја споделувам.

█ Бевте и во Индија, со какви 
искуства се вративте оттаму 
и дали нешто научивте, нешто 
што досега не го знаевте или, 
пак, откривте нешто што веќе 
го носевте во себе?
СЕКУЛОСКА: Индија ме научи 
многу работи, прво ми го пре­
крши сето тоа што го имав на­
учено затоа што таму не важат 
овдешните правила - ни за во­
зење, ни за чистота, ни за храна, 
ни за физика (се уверив многу­
кратно дека собира маж, жена, 
две деца и коза на мотор - без 
проблем). Индија прво ме начека 
неподготвена, полна предрасу­
ди, полна стравови, полна отпор 
кон непознатото, ама на бранот 
или ќе му се спротивставуваш, а 
така само ќе си стегнат/кршлив 
или ќе омекнеш/ќе се предадеш 
и ќе пуштиш да те однесе ужи­
вајќи во возењето, а не мислејќи 
за целта на пристигнувањето. 
Индија ме научи да го ценам тоа 
што го имам, а го земам здраво 
за готово, Индија ми откри дело­
ви од себе кои не сум ни знаела 
дека ги поседувам, Индија ми 
откри една сосема незамислива 
приказна, во која уживав. Индија 
ме натера, и покрај сета нејзина 
сиромаштија (грдотија) на прв 
поглед, безусловно да ја засакам.

█ Освен премиерата на „Без
љубни“, што друго Ве преоку
пира во овој период?
СЕКУЛОСКА: Сонцето, проше­
тките боса покрај Вардар со мо­
ето куче, дружењето со моите 
пријатели, моето семејство, уба­
вите филмови, убавите книги, 
љубовта, јогата, благодарноста 
што сум овде и сега, тоа е она 
што ме преокупира. А на про­
фесионален план – дел сум од 
проектот „Седум“ (Seven). Jас сум 
задолжена во овој меѓународно 
признат и познат проект да ја 
претставувам Македонија. Пи­
шувам и нова комедија, пишувам 
и нови песни и нови раскази. А 
најважно од сѐ, на секој здив што 
го вдишувам, му се радувам најм­
ногу од сѐ. █

е крик за љубов
„БЕЗЉУБНИ“

Драмата е приказна за пет лика - Вистинската,  
Вистинскиот, Погрешната, Погрешниот и Љубовни
кот, кои стануваат заложници на самите себе,  
заложници на одрекувањето од единствената  
битна работа – љубовта, објаснува Секулоска

видена низ режисерска призма, се
га оживува низ гласот, движењето 
на актерите. Метафизички процес 
кој просто ме одушевува и за кој сум 
бескрајно благодарна што можам 
да го посведочам. Воедно сакам да 
им заблагодарам на Роберт Веља­
новски, на Рубенс Муратовски и 
на Драмски театар што ми ја пру­
жија таа шанса. И, секако, огромна 
благодарност за режисерот Златко 
Славенски, кој успеа хартијата да 
ја оживее во претстава, а актерите 
Димитрија Доксевски, Наташа Пе­
тровиќ, Сања Арсовска, Александар 
Степанулески и Златко Митрески 
успеаја на зборовите да им дадат 
и форма, и изглед, и душа. Фала ви, 
слава ви!

█ Од неодамна сте вработена во 
Театар Комедија како драматург 
иако дипломиравте пред повеќе 
од 10 години. Што значи врабо
тувањето на драматург во еден 
театар, со оглед на тоа дека некои 
од театрите првпат по 30 години 
вработија драматурзи?
СЕКУЛОСКА: Тоа значи дека една 
цела низа профилиран кадар, кој 
со години беше шуткан наваму-
натаму, кој мораше да се занимава 
со сѐ, само не со својата профе­
сија, конечно си го најде своето 
место – театарот. Тоа значи дека 
сега и театрите ќе можат подобро 
да работат затоа што сега имаат 
луѓе кои недостигаа на клучните 
позиции, а тоа ми дава верба за 
уште поголем успех на театарот 
воопшто, сега засилен со свежа и 
нова (крв) енергија.

█ Пишувате и драмски текстови 
за деца, раскази, поезија. Кажете 
ни нешто повеќе за тоа?
СЕКУЛОСКА: Блаже Конески рекол 
поривот не прашува за смисла, а 
јас се согласувам со тоа. Пишувам 
затоа што тоа за мене е единстве­
ното вредно - уживам додека од 
зборови градам кули и замоци, на 
крилјата на зборовите патувам низ 
вселената, од зборови цртам свето­
ви волшебни. Зборот е магија, збо­
рот е светост, зборот е моќ, зборот 
останува и кога гласот ќе го снема. 
И сигурно кога промислата делела 
играчки, јас зборовите сум си ги 
одбрала или тие ме одбрале, како 
и да е, ние уживаме секогаш кога си 
играме. А што се однесува до фор­

Разговараше | Александра М. Бундалевска
Фото | Александар Ивановски

БЛАГИЦА СЕКУЛОСКА, ДРАМАТУРГ СЦЕНА

Во таа парти
ја шах, некои 

ќе загубат 
глава, некои 
ќе добијат 
предност, 

но на крајот 
љубовта е таа 
која на сите 

ќе им го зада
де шах-матот

Јогата е 
алатка за да 
го видиш во 
себе мирот, 
балансот, 
потенција

лот

Пишува | Марина Костовска
Фото | Александар Ивановски

Нашата цел е да можеме да понудиме нешто што сметаме 
дека во моментов му е потребно на овој период, на ова 
поднебје, да пропагираме интелигентна, добра музика, 
која лесно се слуша и има некаков вкус во себе

Со секој купен број 
на „Република“ добивате 

попуст од 50 денари за  
кино-проекциите во 

„Милениум“

важи од 24.4. - 30.4.2015

50
попуст

денари

Единаесет врвни музичари 
и индивидуалци водени од 
иста идеја за квалитетен 

звук и ритам се споија во една 
„Флека“ – новиот македонски 
колектив, чиишто носители се 
раперот Тони Петковски – Тони 
Зен и продуцентот Нино Васков.  
За почеток, песните од послед-
ниот албум на Тони Зен се прет-
ставени во нов свеж аранжман 
и спој на фанк, џез, соул, блуз 
и хипхоп, а веќе се работи и на 
нови, авторски дела.

Ова е прв проект на Тони Зен по 
објавувањето на „Микроскоп-
ски организам“, пауза која, како 
што вели, му е потребна на секој 
уметник.

█ Едноставно, чувствував таква 
потреба да не бидам присутен, 
посебно медиумски, затоа што 
секој изведувач има потреба 
да ја направи таа пауза, тој 
одмор. Ништо не е случајно, 
сѐ си е на место, дојде правиот 
момент да се презентира „Фле-
ка“, нова идеја, нов концепт, 
поодамна подготвуван – вели 
Петковски.

Петковски вели дека не сакаат 
да бидат група што преработува 
и препејува туѓи песни.

 █ Не сакаме да тераме така со 
публиката и да си правиме ка-
риера така. Сакаме да правиме 
авторска музика и да ја презен-
тираме. Во прашање е повеќе 
од музика и повеќе од текст, во 
прашање е идеја што треба да 
се сподели со публиката. Со ав-
торска музика држиме будност 
спрема себе и спрема другите. 
Тоа е целиот концепт на „Фле-
ка“ – движење – смета тој.

Според Ваков, пак, „Флека“ не 
може да се дефинира.  

█ Може да се каже дека се соб
равме луѓе што имаат заеднич-
ки слух, вкус и сме се насочиле 
кон некаква заедничка цел. 
Кога почнувам сам да креи-
рам и целам кон нешто, тоа оди 
потешко, но кога ќе се најдат 
повеќе луѓе, целата таа енер-
гија се манифестира на многу 
поинаков начин – вели Васков.

ТОНИ ЗЕН И НИНО ВАСКОВ

„Флека“ е повеќе од музика и повеќе од тексt
на овој период, на ова поднебје. 
Значи не се ограничуваме да 
бидеме само тука, туку сакаме 
да пропагираме добра музика, 
тоа ни е основната цел, да про-
пагираме интелигентна, добра 
музика, која лесно се слуша и 
има некаков вкус во себе – вели 
Васков.

Вели дека не сака да коментира, 
ни дека потценува некаков жанр 
или кој било друг, меѓутоа ова е 
нивниот избор. 

█ На тие што им се допаѓа су-
пер, а верувам дека на повеќето 
луѓе што немале можност да 
слушаат многу македонска му-
зика сега им даваме поширок 
избор, во спектарот на разли-
чен жанр, различни вибрации, 
различна енергија –вели Вак-
сов.

█ Оставаме луѓето да си на-
прават избор, не се намет-

нуваме, туку оставаме на 
убав, благ, културен начин 
да претставиме нешто ново, 
свежо. Едноставно, постоиме 
– вели Тони.

Според Петковски, веќе не по-
стои комерцијала или андергра-
унд. Тоа се термини што некој 
ги дал и сега се водиме по нив, 
но тоа, всушност, и не постои. 

█Секоја музика што се слуша 
и може секаде да допре тоа е 
комерцијална музика. Прет-
ходно пристапот бил поинаков 
во однос на жанрот, лентите 
биле поклупски, сега звучат по-
живо, тие, пак, ќе бидат комер-
цијални бидејќи ќе ги слушаат 
луѓето и ќе бидат подостапни 
– смета тој.

Според него, тоа е чиста илузија 
по која никогаш не се водел, мо-
жеби само порано, во времето 
кога песните не допирале ни-

каде бидејќи немало медиуми и 
технологијата била назад. 

█ Сега кога е напред секој има 
можност да си направи свој 
медиум. Не постои веќе андер-
граунд, сега сѐ е комерцијално, 
секој се бори да си најде пат на 
свој начин. Не постои повеќе 
како порано андерграунд и ко-
мерцијала. Ние правиме, созда-
ваме, нудиме. Кој сака може да 
го прифати да се движи со нас, 
кој не сака има други правци, 
групи, музика. 

Тоа што во моментов најмногу го 
посакуваат, пак, е да настапуваат.

█ Сакаме да свириме. Сме на-
правиле група и сега срцето 
ни е полно, сакаме да свириме 
пред публика – вели Васков.

█ Да се „исфлекаме“ сите во 
градов, државата и пошироко, 
една убава „флека“ да си оста-
виме – завршува Петковски. █

█ „Флека“ е дамка. Затоа што се 
„флекаме“ и кога јадеме кики
ритки и бадеми. Во групата сите 
сме пријатели и сите се „фле
каме“ – се шегува Петковски.

Групата ја сочинуваат долгого-
дишни пријатели од истата фела 
и од истиот круг луѓе кои, како 
што вели Васков, едноставно сега 
решиле да соработуваат бидејќи 
се нашле во муабетот, во фазонот 
на музика што го креираат.

█ Нашата цел е да можеме да 
понудиме нешто што сметаме 
дека во моментов му е потребно 

„Флека“ ja сочинуваат:

Тони Зен – вокал,
Сиги – вокал,
Васков – вокал и гитара,
Борче Кузмановски – клавијатури,
Благоја Антовски– тапани,
Гоги Полизов – бас,
Анета и Гена Качуркова – придружни вокали,
Александар Николовски –труба,
Борислав Веселинов – саксофон,
Филип Стевановски – тромбон,
а продукцијата што стои зад овој проект  е 
„Стерео рекордс“.



За да успеете да ги обиколите повеќето најважни културно-историски 
споменици во вечниот град и да го почувствувате неговиот дух, 
потребно е да издвоите барем 5 дена, да купите добра мапа и да 
облечете удобни алишта

Сите патишта 
водат кон Рим

АТРАКТИВНИ ТУРИСТИЧКИ ДЕСТИНАЦИИ – ВЕЧНИОТ ГРАД

Пишува | Јана Јосифоска

Во срцето на Италија спие 
градот што ги спојува 
модерното и старото, ми-

натото и сегашноста, со толку 
богата и неверојатна историја. 
Некогаш претставувал „главен 
град на светот“, а засекогаш ќе 
остане „вечниот“ град. Со тра-
диционалните приказни пре-
дадени од колено на колено од 
античките Римјани, римската 
историја е преточена во легенда. 
Во римското царство патиштата 
овозможувале дури и многу раз-
далечените провинции да бидат 
поврзани со престолнината. Од 
тие поплочени главни патишта 
се издвојувале многу помали 
патчиња и улици преку кои од 

римските провинции можело 
да се дојде до Рим. Така со текот 
на времето настанала изреката: 
„Сите патишта водат кон Рим“.

За патување до Рим најдобар 
избор е авионскиот превоз. По-
стои можност да се најдат поев-
тини авионски билети, кои се 
движат од 100 евра па нагоре, 
а многу туристички агенции 
нудат поволни аранжмани, за 
неколку денови со вклучен 
автобуски превоз, хотелско 
сместување и организирано 
разгледување со локален во-
дич. Ваквите аранжмани ќе ве 
чинат од 250 евра, па нагоре, 
за едно лице.

Во Рим може да се најде добро 
сместување за прифатлива 
цена. Најевтините хостели ну-
дат соби за осум евра по лице, 
се разбира на поголема оддале-
ченост од центарот на градот. 
Нив можете да ги побарате на 
интернет или да се консул-
тирате со некоја туристичка 
агенција за да ви кажи со кои 
хостели соработува. 

Фрлете паричка во 
Фонтана ди Треви 
За да успеете да ги обиколите 
повеќето најважни култур-
но-историски споменици во 
вечниот град и да го почув-
ствувате неговиот дух, по-
требно е да издвоите барем 
пет дена, да купите добра мапа 
и да облечете удобни алишта. 

Добра и поевтина варијанта 
за движење низ Рим е јавниот 

транспорт. Постојат две линии 
со метро: црвена и сина, но за 
разлика од Лондон или за Па-
риз, на пример, каде што ви 
треба метро или автобус каде 
и да тргнете, во Рим голем дел 
од обиколката можете да ја по-
минете пеш.

Но, со оглед на тоа дека, сепак, ќе 
ги користите  метрото, автобу-
сите или трамваите, поисплат-
ливо е да купите повеќедневен 
билет, кој чини околу 17 евра за 
седум дена, отколку секој пат да 
купувате нов.

Рим е толку богат со култур-
но-историски знаменитости 
што требаат денови и многу 
време за да се посетат барем 
дел од нив, а доживувањето да 
се стави на хартија. 

Едно од најатрактивните дела 
на барокната уметност во Рим 
е Фонтана ди Треви. Според 
традиционалната легенда тој 
што фрли паричка во фонта-
ната треба да си замисли желба 
и повторно ќе дојде во Рим. Се-
како, задолжителна е посетата 
на Колосеумот, кој е најголем 
споменик на минатото, а со са-
мото стапнување таму веднаш 
ќе ви се создаде слика од разни-
те приказни за гладијаторските 
борби, робовите и за борбите со 
диви животни. 

Тоа што го прави Рим посебен 
се малите улички со калдрма 
на кои се наоѓаат стари камени 
куќи, обоени со топли и пас-
телни бои. Во тој лавиринт на 
улици, по само неколку мину-
ти пешачење, токму кога нај-
малку очекувате, пред вас ќе се 
појави мал плоштад на кој, бла-
годарение на архитектонската 
уметност, најчесто е сместена 
прекрасна фонтана.

Одушевувајте се на 
уметноста на Микеланџело
Не пропуштајте да се одморите и да 
поуживате во толпата и во вревата, кои 
секогаш ги има на Шпанските скали, 
особено на убаво и сончево време. 
Тие го поврзуваат можеби најубави-
от римски плоштад Пјаца ди Спања со 
прекрасната француска црква Тринита 
деи Монти.

Двете непроценливи и најзначајни ре-
мек-дела во уметноста, „Создавањето 
на Адам“ и „Страшниот суд“, на голе-
миот Микеланџело се наоѓаат токму 
во величествената Сикстинска капела, 
која не треба да ја избегнете во вашата 
посета. Таа е една од најпознатите и 
најубави сали што постоеле некогаш.

Без разлика дали сте католик или не, 
кога веќе сте во Рим посетете го Ва-
тикан (Светиот град) – седиштето на 
папата и најмалата независна држава 
во светот. За оваа посета сигурно ќе 
ви треба еден ден. Тука прошетајте 

по убавиот плоштад Свети Петар и 
одушевувајте се на фасцинантните 
фрески на Микеланџело, кои се наоѓаа 
во музеите наоколу.

На крајот од денот заслужено одморете 
се во некој од италијанските ресторани 
во кои ќе го доловите типичниот ита-
лијански стил на живот, со чаша добро 
вино и, секако, со традиционалната 
паста или пица. █

Жолтата е боJа за 
оваа пролет и лето

Оваа боја е апсолутен хит 
за претстојната сезона, без 
разлика дали станува збор за 
посебни делови од облеката, 
како фустани, панталони или 
здолништа, или за додаток 
меѓу другите бои

тина. Секој може да ја носи жолтата 
боја, само треба да обрне внимание 
на неколку работи. Не треба да се 
заборави дека жолтата боја варива од 
дречлива жолта, до загасита нијанса 
како сенф. Силната нијанса подобро 
им прилега на жените што имаат 
потемен тен, а потемната нијанса на 
тие што имаат посветол тен.

Но, ако сакате да носите нијанса на 
жолта која можеби не ви прилега 
најдобро, и тоа е можно. Не носете ја 

бојата во близна на лицето, подобро 
е да се решите за панталони во жолта 
боја, долго здолниште или за некој 
моден додаток.

Тоа што е добро кај жолтата боја е 
што таа се комбинира едноставно 
и совршено одговара не само со 
црната и со белата боја, туку и со 
многу други бои – со сите нијанси на 
сина. Одлична комбинација е жолта 
и кралско сина боја. Жолтата боја се 
комбинира и со виолетова, зелена, 

црвена, сива. Жолтата може да се 
комбинира и со други нијанси на 
жолта, на пример пастелно жолто 
здолниште и кошула или јакна во 
силножолта боја. 

За која било комбинација да се реши-
те, жолтата боја треба да ја носите 
храбро и со самодоверба.

Модните марки ја користат жолтата 
боја за модни додатоци – мали чанти, 
долги ремени и балетанки. █

Малкумина се тие на кои жол-
тата им е омилена боја. Иако 
жолтата е многу весела и ведра 

боја, малкумина ја сакаат, особено 
кога станува збор за облека. Многу 
жени сметаат дека жолтата боја не 
им прилега најдобро, но тоа не е вис-

Родена: 	 26 октомври 1986 година, 
Лондон, Англија

Националност: 	 Англичанкаа

Образование: 	 лондонскиот Драмски центар

Професија: 	 актерка

Активна од: 	 2007 година

Емилија 
Кларк голем 
напредок во 
кариерата 
остварува 
со улогата 
во серијата 

„Игра на 
троновите“, 

која почна да 
се емитува во 
2011 година 
и се базира 
на истоиме
ниот роман 
на Џорџ Р.Р. 

Мартин

Цитати:

#„Татко ми секогаш велеше, „Никогаш не верувај им на лу
ѓето, чијшто телевизор е поголем од нивната полица за 
книги“, за да ме натера да читам.“

#	„Навистина сум старомодна. Една бања со сол „епсом“, тоа 
е многу подобро од која било масажа.“

# „Нема наслови на фотографии од црвениот тепих што  
велат: „Оваа девојка тренираше две недели, пиеше само 
сок, професионалци ѝ ги средуваат косата и шминката, а 
овој фустан е направен за неа.“

Емилија Кларк е англиска 
актерка, позната по улога­
та на Денерис Таргеријан во 

мегапопуларната серија „Игра 
на троновите“ на „Ејџ-Би-О“, за 
која доби номинација за награ­
дата „Еми“ за најдобра споредна 
женска  улога во драмска серија 
во 2013 година.

ЕМИЛИjА КЛАРК
Во март 2013 година, Кларк го 
имаше своето деби на Бродвеј во 
претставата „Појадок кај Тифа­
ни“ како Холи Голитли.

Кларк е родена во Лондон, но 
израснала во Беркшир. Почна­
ла да се интересира за глумата 
уште од тригодишна возраст 

откако гледала некој мјузикл. 
Се школувала во „Оксфорд“, а 
дипломирала на лондонскиот 
Драмскиот центар во 2009 го­
дина. Нејзината прва телевизи­
ска улога беше како гостинка во 
британската серија „Доктори“, 
а голем напредок во кариерата 
остварува со улогата во серијата 
„Игра на троновите“, која почна 
да се емитува во 2011 година и се 
базира на истоимениот роман на 
Џорџ Р.Р. Мартин.

Во 2014 година, читателите на 
магазинот „Аскмен“ ја избраа 
Кларк за најпосакуваната жена 
во светот. █

читателите на „Аскмен“ ја избраа за најпосакувана жена

УБАВИ ЖЕНИ

ХОРТЕНЗИЈА  
Хортензија е грмушка што потекнува 
од Јапонија. Има дрвенести стебленца 
на кои растат овални листови и големи 
топчести цветови

Листовите може да бидат бели, виоле-
тови, розови или сини и вашата градина 
секогаш ќе изгледа елегантно и нена-
падно. Ако ги насадите во повеќе бои во 
градината личат многу раскошно.

Ова цвеќе цвета од мај до есен. Во мај и 
во јуни нивните цветови доминираат. 

Хортензијата успева секаде, но најдобро 
е да се насади во полусенка бидејќи на 
сонце ќе ѝ биде потребно многу вода. Се 
залева редовно, во лето секој ден, а во 
зима еднаш неделно.

Се прихранува со вештачко ѓубриво два-
пати месечно. Пожелно е ѓубривото да 
биде со помалку вар. Откако ќе процвета, 
треба да се отсечат цветовите и да се 
поткастри.

Само кај белите сорти на хортензија боја-
та не зависи од почвата бидејќи секогаш 
се еднакво бели. Во кисели почви цвето-
вите ќе бидат сини, а во благо кисели до 
неутрални – розови и црвени.

Хортензијата е многу атрактивно цвеќе 
за одгледување на голема тераса и нај-
често се одгледува во комбинација со 
други грмушки. █

1. Декоративна ограда

Ако на едната страна од скалите во ваша-
та куќа има ѕид, направете ги безбедни и 
практични со тоа што на ѕидот ќе му до-
дадете едноставна ограда. Во природата 
пронајдете некоја голема греда што из-
гледа добро и едноставно прицврстете ја 
на ѕидот. Топлото дрво и неговиот декора-
тивен ефект ќе направат интересен ефект, 
особено во минималистичко опкружување.

Како да го 
изберете  
вашето куче?

2. Клупа во ходникот

Старата клупа во ходникот може да ја ос-
вежите со боење во омилената боја, а над 
неа направете интересен украс, кој воедно 
ќе биде и практичен. Тоа може да биде 
закачалка за клучеви од рустикална дрве-
на гранка со поголема димензија, а уште 
подобро би било ако има необичен облик. 
Закачалката прицврстете ја со клинци..

3. Декоративна закачалка

Обојте неколку др-
вени греди во раз-
лични бои и прицвр-
стете ги на некој од 
ѕидовите. Во греди-
те вметнете метал-
ни делови наменети 
за вашите јакни и ќе 
добиете прекрасна и 
интересна закачал-
ка, која ќе ви ја укра-
си просторијата. █

Избирањето кученце за 
домашен миленик не е 
безначаен чин, со тоа се 
обврзувате во текот на десет 
до дваесет години да ја 
преземете улогата на родител 
на младото кученце за чијшто 
развој треба постојано да се 
грижите. Пред да донесете 
конечна одлука, постојат 
неколку работи на кои треба 
да обрнете внимание

#Иако е уважено мислењето дека 
однесувањето на кучето зависи 
од расата на која ѝ припаѓа, во 
практика тоа често не е случај. 
Сепак, некои раси имаат пре-
диспозиции за одреден емоти-
вен дисбаланс, со што се зго-
лемува можноста за развој на 
некои патолошки однесувања. 

Поради тоа би било добро да се 
посоветувате со ветеринар пред 
да ја направите конечната одлу-
ка. Исто така, важно е да знаете 
дека на кучето му е потребно да 
комуницира, да се дружи и да си 
игра со други кучиња или луѓе. 
Никако не оставајте го постоја-
но само и во изолација.  █

#За ова прашање обратете се 
кај некој од одгледувачите 
или евентуално на некоја 
личност што се разбира од 
оваа тема. Само тие можат 
да ви укажат на правилен из-
бор при купувањето, да ви ја 
предочат важноста на урам-
нотежен развој на кученце-

то, кое живеело со мајката во 
нормални животни услови.

#Кученцето треба да биде во 
редовен контакт со луѓето, 
да живее во простор богат со 
предмети и со разновидни 
звуци.

Каде да купите кученце?

#Ако немате премногу време, земете кученце на возраст од три до 
четири месеци, кое веќе било извесен период со мајката. Ако сте 
послободни, земете уште помало кученце за да ве поистоветува 
вас со родителите.

Избирање раса

Колку треба да биде возрасно?



Кога „Нокиjа“ лани стана сопственост на „Мајкрософт“, 
сите мислевме дека се откажала од хардверски производи. 
Но, компанијата оттогаш го лансираше таблетот „eн 1“ во 
Кина, а сега има шпекулации дека развива и нов телефон. 
Сè уште не се знае како ќе изгледа новиот модел и каков 

оперативен систем ќе кори
сти. Ако „Нокија“ избе
ре „андроид“, ќе ѝ тре
ба многу пооригинален 
модел за да се истакнат 
меѓу конкурентите.

ТехнологиJа

52

„Нокиjа“ пак ќе 
произведува телефони

ОружJе

53

Автомобилизам

Подготви: Бојан Момировски

            Пушкомитралезот „М02 којот“ е производство на 
          српската фабрика за оружје „Црвена застава“ и има 
широка примена во полициското и во военото вооружување 
на многу држави, вклучувајќи ја и Република Македонија.

Пушкомитралез „М02 којот“ се формира со поставување 
на митралезот М87 на триножен постамент, поради него
вата голема тежина.

Пиштолскиот механизам за истрелување на кој се потпи
раат кундакот и оптичкиот нишан обезбедува прецизна 
стрелба. Конструкцијата на ова оружје 
обезбедува постојано функционира-
ње без застој, во сите климатски и терен-
ски услови. Функционира на принципот 
на гас, со попречно 
клинест затворач.

Цевката е израбо
тена со методот на 
ладно ковење, а 
внатрешноста е 
хромирана за да се обезбеди долготрајност со непро
менети балистички карактеристики. Таа брзо и лесно се 
демонтира од митралезот, со цел по екстремното користе
ње на оружјето да се обезбеди побрзо ладење и промена 
со резервна.

Полнењето се врши преку реденици од по десет куршуми, 
кои се со калибар од 12,7 милиметри и се сместени во 
кутија за муниција со капацитет од 60 куршуми.

Празните куршуми се исфрлаат нанапред за да се спречи 
повреда на корисникот и на другите присутни во негова 
близина.

На врвот од цевката е изработен прикривач на пламенот, 
кој ги распрскува барутни гасови и го намалува блесокот 
на пламенот, со што се маскира позицијата на оружјето и 
на стрелецот.

Максималниот ефективен дострел изнесува 1.500 метри, 
а тоа го овозможува должината на цевката, која изнесува 
1.100 милиметри, и големиот калибар. Целата должина 
на ова оружје изнесува приближно два метра. Брзината 
на истрелување може да достигне и до 700 куршуми во 
минута, што е огромна бројка за оружје со голем кали
бар. Тежината е негативната карактеристика бидејќи овој 
пушкомитралез мора да го опслужуваат минимум двајца 
корисници, бидејќи тежи околу 50 килограми.

Секогаш со ова оружје се испорачува и резервна цевка, 
36 кратки реденици за десет куршуми, три мунициски ку
тии, резервни делови, алат, прибор, упатство за употреба 
и кутија за пакување.

Пушкомитралез
„М02 коjот“

Подготви |  
Бојан Момировски

„ФОЛКСВАГЕН“ ГО  
ПРЕТСТАВИ „ШИРОКО ГТС“

На официјалното претставување 
пред публиката на Саемот за 

автомобили во Шангај, „Фолксва
ген“ се пофали со новиот модел 
„широко ГТС“, кој, покрај новиот изг
лед, доби дополнителни десет коњ
ски сили од дволитарскиот мотор.

Германскиот производител уште 
пред една година го претстави ре
дизајнираниот модел од третата ге
нерација. Пред да биде претставена 
верзијата „широко Р“ со 265 коњски 
сили, најсилен беше моделот „ши­
роко 2.0 ТСИ“ чијшто дволитарски 
бензински турбо-мотор испорачува
ше прво 200 коњски сили, а подоцна 
и 210 коњски сили.

Во Шангај „широко ГТС“ од истата 
конфигурација се нуди со 

220 коњски сили, што е еднакво на 
сродниот модел „голф ГТИ“, и заед
но со шестстепен мануелен менувач 
забрзува од 0 до 100 километри на 
час за 6,5 секунди. Максималната 
брзина изнесува 246 километри на 
час, додека со автоматскиот менувач 
е послаба - 244 километри на час.

Надворешноста на новото „широ­
ко“ е препознатлива по 18-инчните 
алуминиумски бандажи „норвич“, 
а на купувачите со дополнителна 
доплата ќе им се нудат и 19-инчни 
бандажи „лугано“. Во двата случаи 
зад бандажите се црвените шепи за 
сопирачките. Во делот на сериската 
опрема на ГТС спаѓаат Р-лајн каро
сериски компоненти, кои вклучуваат 
нов дизајн на браниците, посебни 

прагови, покривен спојлер и заден 
дифузер на воздухот. Како потсет
ник на првото „широко“ од 1982 
година, „Фолксваген“ одлучи над
ворешните ретровизори да ги обои 
со црна боја. Автомобилот ќе се 
нуди со шест бои на каросеријата.

Внатрешноста е опремена со црн 
материјал на покривот, а спортската 
атмосфера е дополнета со трикрак 
волан, спортски седишта, педали 
од не’рѓосувачки челик и каракте
ристично топче од голф 

на рачката од менувачот. Целата 
внатрешност е комбинирана со 
хромирани детали. Во делот на се
риската опрема спаѓа и мултиме
дијалниот систем во боја, а целиот 
ентериер е обложен со црна кожа. 
Сепак, подвижниот стаклен покрив 
и светлата „биксенон“ спаѓаат во 
дополнителна опрема.

„Фолксваген“ најави дека првите мо
дели ќе излезат од производствена 
лента до крајот на јуни. █

„Широко“ доби
дополнителни

10 коњски сили

Кога температурата во канцеларија ќе достигне 20 Целзиу
сови степени, време е да се приклучи овој лед-часовник со 
вентилатор во УСБ-портата на компјутерот за да се осве
жите. Кога перките на вентилаторот ќе почнат да ротираат, 
ќе светне и аналогниот лед-часовник во зелено-црвена 
боја со стрелки за означување часови, минути и секунди.

Перките се меки и ако случајно ги допрете со прстот, ќе соз
дадат пријатен звук, а приспособливиот метален држач ќе 
ви овозможи разладувањето да го насочите во секоја насока 
што ви одговара. Се исклучува со вадење од УСБ-портата.

Лед-часовник со  
вентилатор

Подготви: Марија Манасиева



Г олманот на Тетекс, 
Ванче Манчевски 
се промовира во ви­

стински специјалист за 
пенали и за куп- натпрева­
ри. Тој е клучниот човек за 
новиот успех на тетовци 
и за пласманот во фина­
лето на домашниот куп. 
Тетекс ќе го игра заврш­
ниот меч за титулата во 
најмасовното фудбалско 
натпреварување кај нас, 
против Работнички, на 
20 мај на арената „Филип 
Втори“. Второ финале меѓу 
двата клуба, по тоа пред 
пет години кога Тетекс го 

крена пехарот, и второ за 
Манчевски како голман 
на Тетекс. Пред две сезо­
ни 32-годишниот чувар на 
мрежата ги маѓепса шуте­
рите на Шкендија и беше 
најзаслужен за трофејот 
во Купот, а и во тоа изда­
ние беше главна алка на 
Тетекс. Во полуфиналето 
против Хоризонт Турново 
повторно на сцена стапи 
Манчевски и во пенал-се­
ријата им донесе на попу­
ларните „текстилци“ ново 
куп-финале.

На шега велат ако стигне­
те до пенали, побарајте го 
Ванче и немате утка, успе­
хот е загарантиран.

сите ситуации, кој како шутира пенал, 
колку е психички подготвен, дали има 
гестикулации пред да го упати ударот 
и, секако, многу време посветуваме 
на подготовка, особено пред натпре­
варите од Купот, на кои може да дој­
де до пенали. Мечеви во кои влогот е 
голем, се работи за трофеј и за успех 
што влегува во аналите на домашниот 
фудбал, како нашиот против Шкендија 
во 2013 година и тој што следува на 
20 мај против Работнички.

Против Шкендија во 2013 година 
беше вистински херој на Тетекс. Го 
одбрани клучниот пенал и постиг
на гол од белата точка во финалето 
за победа во националниот куп. 
Тоа ли е најдобриот моментот во 
твојата кариера?
Манчевски: Тоа, на некој начин, бе
ше најчудното финале во Купот на 
Македонија. Првиот меч беше преки­
нат поради националистичко скан­
дирање од публиката, па се преигра 
без присуство на гледачи, што малку 
му фрли сенка на натпреварот. Без 
разлика на сѐ, тој успех е најголем 
за мене во кариерата. Одбранив два 
пенала, првиот на Ејупи и последни­
от на Бериша, а патем и погодив од 
белата точка. Посакувам секој да го 
доживее моментот, да биде клучна 
фигура во успехот на клубот иако 
победата на Тетекс беше заслуга на 
сите фудбалери и на стручниот штаб. 
Особено беше важно што го освоив­
ме Купот против големиот ривал од 
Тетово. И, пред сѐ, што го сторивме 
тоа во витешка битка на теренот, без 
ниедна посериозна провокација меѓу 
играчите на двата тима.

Работнички е фаворит во фина
лето на 20 мај. Може ли Тетекс да 
изненади против освојувачот на 
двојната круна од лани и Македо
нија да има второлигаш во Лигата 
на Европа?
Манчевски: Натпреварите во Купот, 
особено во завршницата, се малку по­
инакви од другите. Се игра еден меч и 
затоа финалињата се со посебен шмек, 
со поинаков набој и атмосфера. Работ­
нички е фаворит на хартија, ја има 
двојната круна и сѐ уште е во игра да 
ги одбрани двата трофеја, но се наде­
вам дека ние ќе го сопреме на 20 мај 
во финалето на Купот. Јас велам дека 
на такви натпревари нема големи и 

мали клубови или екипи. Ние имаме ква­
литет и ќе се обидеме да го избришеме 
тоа што е запишано на хартија, односно 
дека Работнички е фаворит за трофејот. 
Знам дека имаме сѐ што е потребно за да 
ѝ се радуваме на круната и се надевам 
на такво сценарио во мај.

Тетекс следната сезона ќе игра во 
Втората лига. Има ли планови и дали 
„сино-белите“ можат експресно да се 
вратат во македонската елита?
Манчевски: Ако остане овој состав на 
Тетекс, воопшто не се сомневам дека 
второлигашката епизода ќе биде кра­
тка и ќе трае само една сезона. Прво 
да го одиграме мечот што е најважен 
за нас, финалето против Работнички, 
а потоа ќе размислуваме што и како 
натаму. Скапо нѐ чинеше сиромашното 
бодовно салдо во првиот дел од сезона­
та. Сега клубот е стабилен, има одлични 
играчи, но бодовното заостанување од 
есенскиот дел се покажа преголемо. 
Во продолжението од сезоната игра­
ме добро, никој не нѐ надигра, но кога 
имате императив, тогаш е најтешко 
да се игра. Добиваме комплименти за 
игрите во пролетниот дел, што на некој 
начин е сатисфакција за тоа што не се 
предаваме до последен момент иако е 
јасно дека ќе се преселиме во понизок 
ранг. Сепак, Тетекс е значајно име во 
македонскиот фудбал, според мене ме
ѓу најголемите кај нас, и верувам дека 
повторно ќе игра во Првата македонска 
лига со експресно враќање.

Велат дека нема дерби на планетата ка
ко тетовската пресметка меѓу Тетекс 
и Шкендија. Што е толку специфично 
во дуелите на овие два тима?

Манчевски: Тетово како град е по­
себно поднебје, а разликите меѓу два­
та клуба се речиси идентични со тие 
меѓу Глазгов Ренџерс и Селтик. Се 
работи за две екипи кои почитуваат 
различни традиции, поделени се по 
верска основа и ривалитетот е огро­
мен. Во нашиот случај и национал­
ната определба е различна. Тетекс е 
вистински симбол на Македонците 
во Тетово, а Шкендија ја поддржува­
ат Албанците, што дополнително ги 
разгорува страстите. Има ривалитет 
и меѓу клубовите и меѓу навивачите, 
па победите на Тетекс против Шкен­
дија и обратно се слават посебно и 
значат повеќе од сѐ за тетовци.

На пример, кога ја победивме Шкен­
дија на пенали во финалето на купот, 
добив неверојатен број повици и по­
раки, кои беа излив на неверојатна 
радост и верност кон клубот. Такво 
нешто немам доживеано и тогаш по­
чувствував колку значат победите во 
дербито на Тетово.

На малку натпревари, без разлика на 
положбата на табелата на двата тима, 
трибините не се полни. Амбиентот 
секогаш е тензичен, постои посебна 
инспирација и кај едните и кај другите 
за победа. Најважно е да нема инци­
денти на трибините и на теренот, а кој 
е подобар нека победи. И, секако, ми 
се чини дека во македонскиот фудбал 
само на ова дерби важи правилото да 
се победи градскиот ривал и ништо 
друго не е важно.

Има ли добри млади голмани во 
Македонија?
Манчевски: Ние сме вистински рас­
адник на таленти во сите спортови, а 
така е и кога се работи за голманите во 
фудбалот. Не е случајно што Дени Или­
ев е член на Арсенал, потоа тука се и 
Дамјан Шишковски, кој е во Гент, Столе 
Димитриевски, кој е член на шпанска 
Гранада и уште многу други надежни 
голмани. Никој во Европа не купува 
играчи или голмани што немаат ква­
литет. И во Тетекс се работи одлично 
со голманите и веќе има тројца млади 
чувари на мрежата, кои допрва ќе го 
презентираат знаењето. Од тој аспект, 
и оваа генерација млади голмани во 
Македонија само ќе ја продолжи тра­
дицијата на добри чувари на мрежата 
што сме ги имале отсекогаш. █

Голманот на Тетекс е вистински специјалист 
за одбрана на удари од 11 метри, особено 
кога е највозбудливо и најважно за екипите, 
односно во пенал-сериите што одлучуваат за 
титули, за пласман во финале, за радост и 
за успех. Единицата на Тетекс се прослави 
со феноменалните одбрани против Шкендија 
пред две години кога беше клуч на успехот 
во освојувањето на круната во националниот 
куп, а приреди реприза и месецов во полуфи
налето со Хоризонт Турново кога го одведе 
Тетекс во финалето на националниот куп со 
извонредни одбрани во пенал-серијата

Голман што постојано  го врти пенал-рулетот на единица

Се претвори во специјалист за удари од белата точка. 
Имаш ли посебен рецепт како се бранат пенали?
Манчевски: Нема посебен рецепт. Има една теорија 
што важи меѓу нас голманите, а тоа е дека добро из­
веден удар од белата точка не се брани. Нема чувар на 
мрежата што ќе спречи погодок од 11 метри ако фуд­
балерот е сигурен и добро го изведе ударот.

Има нешто и во инстинктивната реакција на голманот, 
но, сепак, за нас голманите е најважно фудбалерот што 
го шутира пеналот да погреши, да се поколеба, да се 
премисли или да не е доволно подготвен.

Но, сепак, тука има една поинаква филозофија, која ја 
користиме ние голманите. Постојано ги анализираме 

СПОРТИНТЕРВЈУ  |  ВАНЧЕ МАНЧЕВСКИ

Касилјас е број 1 меѓу стативите
Без размислување како од топ, Манчевски 
одговори на прашањето кој голман е според 
негов вкус.

- Икер Касилјас е број 1. Кај него ги ценам и 
човечките квалитети, но и стилот на бранење. 
Кроток по карактер, но вистински лав меѓу 
стативите. На крајот погледнете го бројот на 
трофеи што ги има освоено. Тоа доволно го­
вори. Моментно не е во формата од минатото, 
но за мене Икер е најдобар светски голман. 
Има и други голмани што во континуитет бра­
нат извонредно, но јас гласам за „единицата“ 
на Реал Мадрид - вели за крај Манчевски.

Разговараше | Зоран Поповски
Фото | Ѓорѓи Личовски

– 	Попе, крстена ти е водава?
– 	Да, чедо.
– 	Како се вика?

– 	Жено, што има за ручек?
– 	Ништо.
– 	Е, убава работа! Вчера ништо, 

денес пак ништо!
– 	Е па зготвив за два дена!

–	  Кога ми доаѓате на гости 
тропајте со нозете, ѕвонче 
немам!

– 	Зошто со нозете?
– 	Со празни раце се оди ли на 

гости?

–	 Дека си?
–	 У болница!!! Пресечев си 

вените заради тебе!!!
–	 Со жилет??
–	 Да!!
–	 Аха, знаеш вени да сечеш, 

а брковите не знаеш да си 
средеш а?!?

Јас го живеам сонот, по цел ден ми се спие.

ДАВАЈТЕ ЉУБОВ, НЕ ПОЛИТИКА
Здраво, телефанатици. Го пишувам ова утрински, разбуден со една поинаква утринска програма на 
романска телевизија. Утро какво што секој би посакал. Вежби за истегнување и музика. Се разбира, 
ние да не сме тие што вежбаат. За тоа беше задолжена инструкторката по кардио. Тоа беше кардио 

индид! Демонстрацијата помина без инструкторката да му ја мисли дали предницата, која реално 
смета во такви пози, ќе ѝ испадне од тесната маичка, што на крај и се случи. Ај да те видам не  

ококорувај ги очите!

Оттука се префрлив на нешто хрватско. Новите челници на националната телевизија решија да внесат 
промени во програмата, но, пред сè, во претставниците, односно лицето на телевизијата – водителите. 

Според нив, на гледачите им се потребни водители кои ќе ги заведуваат гостите и кои, цитирам – ќе 
поттикнуваат радост во живеењето. Алелуја! Еурека!Амин!

Кај нас критериумот за водители сè уште е луѓе со повеќе килограми од свињата што ја колат за ручек.

Покрај тоа, на ХТВ наскоро ќе може да гледаме и еротска програма во нивна продукција. Според 
уредништвото, во реалниот живот на луѓето многу им е поважна еротиката отколку политиката, па 

телевизијата бара идеи за една емисија за еротика која на модерен, информативен, провокативен и 
сензуален начин ќе ги предизвикува луѓето.

Законската обврска за продуцирање македонска програма и емисии кај нас се гледа баш  
како тоа – обврска. Очигледно е дека со малку љубов и тоа може да се промени. Ако не со обична,  

со онаа за водење.

Малиот брат 

ТВТЕКА

█ 	24 април 1949 година 

	 Во Скопје се одржа прво-
то  Универзитетско соб
рание во Македонија. При-
тоа е формиран Скопскиот 
универзитет. Во 1969 годи-
на, при одбележувањето 
на 20-годишнината од ра-
ботата, Универзитетот го 
доби името „Кирил и Мето-
диј“, а од 12 ноември 1992 
година се вика „Св. Кирил 
и Методиј“.

█ 	25 април 1960 година

	 Во  Битола  е основа-
но  Друштво за наука и 
уметност. Друштвото е ос-
новано за да го поттикнува 
развојот на научната мис-
ла, да го проучува минато-
то, да извршува истражу-
вање и унапредување на 
сите области во развојот 
на градот и на околината.

█ 	26 април 1992 година

	 Република Македонија мо-
нетарно се осамостои. 
Новата македонска валу-
та доби име „денар“.

█ 	27 април 1905 година

	 Кај месноста  Свилано-
во, во близина на село-
то Рајчани, Кочанско, во 
борба против османлис-
ката војска загина Никола 
Карев — македонски ре-
волуционер, социјалист, 
организатор и претседа-
тел на Крушевската Репу-
блика од 1903 година.

█ 	28 април 1964 година

	 Излегло првото издание 
на „Битолски весник“ — 
еден од најстарите вес-
ници во Македонија.

█ 	30 април 1944 година

	 Во селото Стајовце, Кума-
новско, проширениот Ини-
цијативен одбор за свику-
вање на АСНОМ го одржа 
првото заседание.

ВРЕМЕПЛОВ

Татковина - кованица од зборовите татко и вина. 
Значи татко ми е виновен што сум роден тука!

Мене во животов само косата ми цвета.

Луѓето најмногу се се дебелат од греота! Пример 
греота е да се фрли...

Од романтика знам за оние ноќни романтични 
прошетки до фрижидерот... му се приближуваш на 
прсти, со тивки чекори и нежно го отвараш...

СОСТОJКИ:

•	500 грама спанаќ

•	2 чешниња лук

•	2 јајца

•	1 мала конзерва пелати домати

•	400 грама моцарела

•	50 грама пармезан

•	500 мл млечна павлака за готвење

•	½ пакување листови лазањи

•	малку маслиново масло

•	рендано морско оревче 

•	Сол, шеќер и црн пипер

#	Во длабок сад ставете ги маслиновото масло, 
спанаќот и исечканото лукче.  Изрендајте малку 
морско оревче за да му дадете посебна нота на 
јадењето. Кога спанаќот ќе се олади, додајте ги јај-
цата и мешајте додека не добиете хомогена смеса.

#	Дното на тавата во која што ќе печете наредете 
ја со сечкани пелати, додајте им половина лажи-
чка шеќер, сол и црн пипер. Ставете листови ла-
зањи на цела површина. Врз листовите лазањи, 
ставете дел од спанаќот, малку моцарела и мал-
ку пармезан. Истата постапка повторувајте ја 
додека имате смеса. Колку повеќе слоеви, толку 
повпечатливи лазањи.

#	Прелејте ги со млечна павлака, изрендајте пар-
мезан и изрендајте го остатокот од моцарелата.

#	Печете во загреана рерна на 180 степени,  
35 минути. 

#	Сервирајте додека е топло!

ПОДГОТОВКА: 

Лазањи со спанаќ




